
2 Reyes
¢Pitaj casha Eliseo?
¢ImanOpataj Tayta Dios jusgar Israelcunata con-
tran nasyun runacunallawan castigachiran?
¢Imataj caycan cay librucho? Cay librucho
willacuycan 1  Reyes librupita aywaj
willapallatami.  Achcaj raycuna mana allita
ruraptinpis waquin raycunaga allitami ruraran.
Proféta Eliseopitapis willapdmanchi. Payga
proféta Eliasnomi milagrucunata ruraran (2-
13).  Judadpa raynincuna Ezequias (18-20) y
Josiasmi (22.1-23.30) Tayta Diosllaman yéaracur
allillata ruraran. Chay raycuna achcatami
laycunata allipaj ticrachiran.  Nasyunnincho
tiyaj runacunatapis shacyachiran Tayta Dios
munashanno cawananpaj.

Chaypis runacunaga manami Tayta Dios mu-
nashannonachu cawaran. Paycunaga Tayta Diosta
wiyacur-rami pay aunishan nasyuncho tiyanan-
caran. Ichanga Israelcuna y mandajnincuna
juchata rurarmi nasyunninta pasaypa mana alli-
man chayachiran. Jerusalenta ushacéchiptin lla-
pan ushacashanona ricacuran (24-25).

Ocozias waRlushan

1 Acab wafiushanpitanaga® Moab runacuna
Israelcunapa contran jatariran. 2 Ocoziasga™
Samariacho palasyunpa bentdnanpa yagacuran
fiyupa malubracojpaj. Chaymi Ecron

* 1:1 1Rey. 223437  1:2 1Rey. 22.51-53

siuddpa diosnin Baal-zebubman cachacuran
allchacédnanpaj mana allchacédnanpaj cashantapis
musyachicoj. 3 Tisbe runa Eliastana TAYTA D10SPA
anjilnin niran: «Samaria raypa cachancunata
tariparcur ninqui: <«Gamcuna Ecronpa diosnin
Baal-zebubman musyachicoj aywanayquipaj
¢Israelchdga manachu can Dios?> 4 TAYTA Dios
nin: <«Ocoziasga manami allchacangapdnachu.
Wartiuconganami» » Elias aywar anjil nishanno
tariparcur willaran.

5 Chaura cachancuna cutiptin ray Ocoziasga
tapuran: «glmanOpataj rdtullaga cutiraycamush-
canqui?» nir.

6 Chaura paycuna niran: «Aywarcaycashécho juc
runawan tincurcupté nimasha: «Cutiy cachashoj
rayman. Chayarcur ninqui: Ecronpa diosnin
Baal-zebubman musyachicoj cachananpéga ¢ man-
achu Israelcho casha Dios? Chaypitami cananga
mana allchacanganachu. Wafiuconganami Ocozi-
asga. »

7 Chaura ray tapuran: «iIman0taj casha chay
tincushayqui runa?» nir.

8 Cachacunana niran: «Millwa répan jacusha,
gara wachcushami.»™

Chaura rayga niran: «jTisbe runa Eliaschari
casha!» 9 Chayno nir jinan 6ra Eliasman cacharan
juc capitanta pichga chunca (50) suldaruntawan.
Eliasga jamaraycaran quiquin puntacho. Mandaj
capitan chayaycur niran: «jProféta urdmuy! jRaymi
gayaycachishunquil!»

* 1:8 Mat. 3.4;: Mar. 1.6

10 Chaura Elias niran: «Rasunpa proféta captéga
canan Ora Syélupita nina shamuchun. Gam-
tapis pichga chunca (50) sulddruyquicunatapis ru-
parichun.»™

Jinan Ora syélupita nina shamur llapanta rupari-
ran.

11 Rayga yapay cacharan juc capitanta pichga
chunca (50) suldaruncunatawan. Chayaycur
Eliasta niran: «jProféta urdmuy! iRaymi
gayaycachishunqui!»

12 Chaura Elias niran: «Rasunpa proféta captéga
canan Ora Syélupita nina shamuchun. Gam-
tapis pichga chunca (50) suldaruyquicunatapis ru-
parichun.»

Jinan Ora syélupita nina shamur llapanta rupari-
ran.

13 Yapaypis rayga cacharan juc capitanta
pichga chunca (50) sulddruncunatawan. Chay
capitanga chayaran Elias caycashancama.
Naupanman gongurpacuycur ruwacur niran:
«Tayta Diospa profétan, nogatapis pichga chunca
(50) suldarOcunatapis ama wafuycachimaychu
ari. 14 Riméru shamojcunataga ishcan
capitancunatapis llapan sulddruncunatapis
syélupita nina shamur ruparisha. Nogataga
cuyapaycamay ari.»

15 Chaura TAYTA D10sPA anjilnin jinan 6ra Eliasta
niran: «Ama manchacuychu. Paywanga ayway.»

Chaura Eliasga mandaj capitanwan aywaran
ray Ocoziasman. 16 Chayaycur niran: «TAYTA
D1os nin: «Gamga manami allchacanquinachu.

* 1:10 Luc. 9.54

Wafiunquinami. Israelcho Dios caycaptin ¢imanir-
taj Ecronpa diosnin Baal-zebubman musyachicoj
cachashcanqui?» »

17 Eliasta TAvyTA Dios rimachishanndélla
Ocoziasga wafiuran. Ocoziaspa wamran mana
captin ruquin ray caran wauguin Joramna.
Chay wichanga Josafatpa wamran Joram ishcay
watana Judépa raynin caycaran.

18 Ocoziaspa waquin willapancunaga Israelpa
raynincunapa acta librunchomi isquirbiraycan.

2

Elias syéluman aywacushan

1 Eliasta syéluman shucucuy wayrawan TAYTA
Dios apacunanpéna caycaran. Manaraj apacuptin
Eliasga Eliseowan Gilgalpita llojshiran. 2 Eliasna
niran: «Eliseo, cayllacho quédacuy. TAYTA DiosMI
cachaycéman Betelman.»

Niptin Eliseoga niran: «TAYTA DIOSPIS
gampis musyanquimi. Gamtaga manami
cacharishayquipdchu.» Chaura Betelcama ishcan
aywaran.

3 Betelcho tiyaj profétacunapis Eliseota
tariparcur niran: «;Gam musyaycanquinachu
pusharashojniqui Eliasta canan TAYTA Dios
apacunanta?»

Eliseoga niran: «Au. Nogapis musyaycdnami.
Gamcuna ichanga ama willacuychu.»

4 Betelcho Eliasga Eliseota niran: «Gam caycho
quédacuy. Nogataga TAYTA DiosMI cachaycdman
Jericbman.»



2 REYES 2:5 v 2REYES 2:10

Eliseona niran: «TAYTA DIOSPIS gampis musyan-
quimi. Gamtaga manami cacharishayquipachu.»
Chayno niptin Jericcama ishcan aywaran.

5 Jericocho tiyaj profétacuna  Eliseota
tariparcur niran: «;Gam musyaycanquinachu
pusharéashojniqui Eliasta TAYTA Dios canan
apacunanta?»

Chaura Eliseoga niran:  «Au. Nogapis
musyaycanami. Gamcuna ichanga ama
willacuychu.»

6 Chaychopis yapay Elias niran: «Eliseo, caycho
quédacuy. Nogataga TAYTA DiosMI cachaycdman
Jordanman.»

Chaura Eliseo niran: «TAYTA  DIOSPIS
gampis musyanquimi. Gamtaga manami

cacharishayquipéchu.» Niptin ishcan aywaran.

7 Jordanman chayar mayu cantullanman
Eliaswan Eliseo ichicuycuran. Pichga chunca
(50) profétacunapis carushllapita ricapaycaran.
8 Chaypita Eliasga jacurashanta cauchurcur
yacuta astiran. Chaura yacuga ishcan-laman
raquicicuran. Paycunaga mayuta péasaran chaqui
allpapana. 9 Chimparcurnaga Eliseota Elias
niran: «Manaraj janajman apacamashanyaj
munashayquita juclla mafiacamay.»

Chaura Eliseoga niran: «Ruquiqui proféta
quédandpaj ishcay janapayta munayniquita
cachapdmay.»

10 Chaura Elias niran: «Gam munashayquega
manami fasichu.  Aywacojta ricamaptiquega
gampami canga mafiacamashayqui. Mana
ricamaptiquega mafiacamashayquita ~manami
chasquinquipéchu.»

11 Chayno ishcan parlar aywarcaycaptin illa-
jpita carréta cawalluntin nina ratataycaj yurir
raquiriycuran. Chaura Eliasga syéluman aywacu-
ran shucucuy wayracho. 12 Eliasta apacuptin
Eliseoga gapararan: «jTaytallau, tayta! jIsraelcu-
napdga munayniyoj sulddrucunantmi cashcanqui!»
nir.

Chaypitaga Eliasta manami imaypis ricaran-
nachu.

Eliaspa ruquin Eliseona quédashan

Eliseoga ropantaishcayman callariran. 13 Nircur
Elias jacurashan shicwajtana apacurcur cuticu-
ran Jorddn mayuman. Mayu cantuncho ichicuy-
curan. 4 Nircorga jinan 6ra yacuta astiran «¢May-
taj Eliaspa TAYTA DIOSNENGA?» nir.

Wiruycushan 0Ora yacuga ishcan-laman
raquicdcuran. Chaura mayutaga chaquipana
Eliseo pdsaran. 15 Jericopita aywaj profétacunaga
ricar niran: «jEliaspa munaynenga EliseochGnami
quédashal»

Chaymi Hfaupanman aywar gongurpaycarir
16 niran: «Tayta, munaptiquega nogacunacho
caycaj pichga chunca (50) mas callpasapa
runacuna aywachun Eliasta ashimunanpaj.
Capas Tayra DiospA Espiritonga syélupa
jogarircur may jircamanpis o may ragramanpis
cachariycamusha.»

Chaura Eliseo niran: «Ama. Pitapis ama cachay-
chu.»

17 Yaparir-yaparir niptinna Eliseoga niran
«Cachay ari» nir. Chaura cacharan pichga
chunca (50) runacunata. Eliasta ashiran quimsa
junaj. Maychopis mana tarirannachu. 18 Mana

tarirnami cutiran Eliseo caycashan JericOman.
Chaura pay niran: «¢Manachu nogaga <ama
aywaychw nird?»

Jerico pucyuta Eliseo jampishan

19 Jerico siudécho tiyajcuna Eliseota niran:
«Tayta, ricashayquinopis cay siudiga alli
partichomi caycan. Yacumi ichanga mana alli.
Chaymi chacrapis micuyta mana wayuchinchu.»

20 Chaura Eliseo niran: «Cachita apapamay
mushoj tasunwan.»

Tasunwan cachita apapaycariptin 21 Eliseoga
pucyuman aywaran. Cachita pucyuman garpur
niran: «TAYTA D10S caynOmi nin: «Cay yacutaga
nogami alliyaycdché. Cananpitaga mananami
shulluchiconganachuw nir.»

22 Chay junajpita-pacha yacuga allina caran
Eliseo nishanno.

23 Chaypita Eliseoga aywacuran Betelman.
Néaninpa  wichaycaptin siuddpita achcaj
wamracuna llojshircur asiparan «jWichdmuy
sepla! jwichdmuy sepla!» nir.

24 Niptin Eliseoga paycuna cajman ricérir
Diospa jutincho «mana alli chayashunqui» niran.
Chaura jinan oOra muntipita ishcay 0sucuna
llojshiraycamur rachir-ushariran chuscu chunca
ishcaynin (42) wamracunata. 25 Chaypita Eliseoga
aywacuran Carmelo puntaman. Nircorga
cuticuran Samariamanna.

3

Israelcho Joram ray cashan

1 Josafat chunca pusajnin (18) watana Judépa
raynin caycaptin Acabpa wamran Joram Israelcu-
napa raynin cayta gallaycuran. Samariacho ray
caran chunca ishcaynin (12) wata. 2 TAYTA DIOSTA
mana wiyacur juchata ruraran. Maman-taytan
fiyupa juchata rurashanman ichanga pishiran.
Joramga jitariran Baalpa idulunta papéninichichis-
han wanca rumitapis. 3 Chaypis Nabatpa wamran
Jeroboam Israelcunata juchata rurachishanno
juchallata ruraran.

Moab  runacunata  binsinanpaj  Eliseo
musyachishan

4 Moabpa raynin Mesdga aypalla uyshayojmi
caran. Israelpa raynintaga impuestuta péagaj
pachac waranga (100,000) cashnita, pachac
waranga (100,000) billun millwata. 5 Acab
wafiuycuptin -~ Moabpa  raynenga  Israelpa
rayninpa contran ricacuran. 6 Chaura
ray Joramga Samariapita aywar llapan
sulddruncunata yuparan. 7 Llapanta yuparir
Juddpa rayninmanpis willachiran «Moabpa
rayninmi contrd ricacur chiquicarcamasha.
¢Paycunata magaj aywdashimanquimanchu?» nir.

Chaura Juddpa raynenga niran: «Au
aywashishayquimi. Nogapis, cawalluwan
caj, chaquipa caj sulddrdcunapis gamwanmi
suld&ruyquiwanmi jucnayllano aywashun.

8Ichanga ¢maygan néniparaj yaycushun?» Israelpa
raynin Joramga niran: «Edomman ndni aywaj
chunyajpami.»

9 Parlacarcérir Israelpa raynin, Juddpa raynin,
Edompa raynin aywaran. Chunyajpa tumamuran

ganchis junajraj. Chaymi aywarcaycaptillan ya-
cun ushacédcuran sulddruncunapa, uywancunapa-
pis.

10 Chaura Israelpa raynenga niran: «jCanan
quimsanchitami TAYTA D1osSGA apamashcanchi
Moab runacuna wafiuchiménanchipaj!»

11 Niptin Juddpa raynin Josafatga tapuran:
«¢CaychOga manachu can proféta TAYTA DIOSTA
tapucunapaj?» nir.

Israelpa rayninpa uywayninna niran:
«Caychomi tiyan Safatpa wamran Eliseo. Payga
Eliaspa disipulunmi.»

12 Chaura Josafatga niran: «Payga TAYTA DIOS

nishantami willaméshun.»
Chaura jinan Ora Israelpa raynin Joram, Judapa

raynin Josafat, y Edompa rayninpis aywaran
Eliseoman. 13 Chayaptin Israelpa rayninta Eliseo
niran: «¢Imamantaj shamushcanqui? Gamga ;man-
achu tapucoj aywanqui mamayquipa taytayquipa
profétancunaman?»

Chayno niycaptinpis Israelpa raynenga niran:
«Manami. TAYTA DIOSMI quimsanéta caypa
pushamasha Moab runacuna wafiuchiménanpaj.»

14 Chaura Eliseoga niran: «Munayniyoj TAYTA
D10sPA jutinchOmi jurd. Juddpa raynin Josafat-
tami rispita. Pay mana captenga gamtaga
manami parlapdmanpischu, ni  ricériyllapis
ricarémanchu. 15 jjuclla ashimuy arpistata!»

Tucayta gallaycuptin TAYTA DiosGA Eliseota

rimachiran. _ 16 Chaura Eliseo niran: «TAYTA
D1osGA caynOmi nin: Cay pampachoga achca

pOsucunata ruray. 17 Mana wayraycaptinpis,
mana tamyaptinpis yacuga intéruchOmi yurenga.

Llapayquipis yacuta upunquipami. Wacayquipis
llapan cargacuna uywayquicunapis upongapaj.
18 Chayga cangapaj TAYTA D10s fiyupa munayniyoj
cashanta musyanallayquiparami. Llapan Moab
runacunata wafuchinayquipdmi camacdchenga.
19 Llapan curalasha caycaj siudécunatapis
illg&chinquipaj. Ray tiyanan siuddcunatapis
illgachinquipami. Friitancunatapis muturgdrinquipaj.
Yacu pashtajcunatapis chaparcunquipaj. Alli
chacracunamanpis rumita juntaycérachinquipaj.»

20 Nishanno, warannin tuta Diosta rispitar
sacrifisyu uywata rupachinan o6ra Edom
partipita yacu pashtacaramur shamuran.
Llapan chacracunata fiitiran. 2! Moab runacuna
mayaran achcaj raycuna paycunata magananpaj
yaycuycashanta. Chaynodpami llapan mosucunata,
rucucunatapis pillyapaj alli cajcunataga
shuntaran. Nircur lindacho shuyacaycariran.
22 Tutalla jatarcarir ricchacuptin intiga
yacuta achicyaraycéchiran. Chaytami Moab
runacunaga ricaran yawartano. 23 Chaymi
ninacuran: «Tagayga yawarmi. Noganchiman
shamoj raycunami quiquin-pura pillyashpan
wafuchinacusha canga. Cananga imancunatapis
shuntacamunapaj aywashun.»

24 Moab runacuna chayaptin Israelcunaga
pachacarashanpita llojshir gaticacharan.
Gueshpiptin gatir Israelcunaga wafhuycérachiran
aypallata Moab runacunataga. 25 Llapan
siuddcunatapis juchurgéarachiran. Muruna
chacracunamanpis rumita juntaycachiran.
Yacu pashtajcunatapis chapargiriran.  Werta

fritacunatapis mutorgéariran. Kir-hareset siudéllami
quédaran. Chaytapis waracajcuna curalaycarir
waracar illgarachiran.

26 Moabpa raynenga tantiyacuranna paycunata
binsiycashanta. Chaymi sabliyoj ganchis pachac
(700) sulddruncunawan uchcuta rurachiyta
munaran Edompa raynin caycashan caj-lapa
gueshpinanpaj. Ichanga manami uchcutapis
uchcuchirannachu. 27 Imata ruraytapis mana
camdpacurnami quiquinpa ruquin ray cananpaj
caycaj mayur wamranta tapyajananman apaycur
sacrifisyupaj pishtarcur diosninpaj rupachiran.
Chaymi Israelcunaga fiyupa melanécuran. Chaura
tolduncunata shuntacarcdrir nasyunninman
cuticuran.

4

Biytidapa asétin achcayashan

1 Juc profétapa warmin aywaran Eliseoman.
Chayaycur niran: «Nogapa rundga waflushana.
Gam musyashayquindpis payga TAYTA DIOSTAMI
sirbisha. Ichanga jaga-tucushcdcunami. Cananga
ristamaj runa cobracoj shamusha. Munan ishcan
wamrdta apacuyta jagapita aruchinanpaj.»

2Niptin Eliseoga tapuran: «;Imatataj munanqui?
¢Imallataj wasiquicho caycan?» nir.

Chaura warmi niran: «Nogaga manami imatapis
chardchu. Puyfiu-mallwawan asétillatami charayca.»

3 Chaura Eliseona niran: «Cananga
bisinuyquicunapita mafiacuy jdcoj puyfiucunata.
iJinaylla puyfiutaga aycatapis ashiy! 4 Nircur



2 REYES 4:5 xii 2REYES 4:11

wamrayquicunawan wasiquicho wichgacuy-
cunqui. Asétita wifianqui puyfiucunaman. Junta
cajtaga shuynilla churanqui.»

5 Niptin warmiga cuticuran Eliseo cajpita.
Wasinchonaga Eliseo nishanno wamrancunawan
wichgacurcur mafiacushan puyfiucunaman asétita
wifiaran. Wamrancunana witichiparcaycaran.
6 Llapan puyfiucuna juntasha captin wamranta
niran: «Mas juc puyfiuta apamuy.»

Chaura wamran niran: «Manami masga can-
nachu.»

Chay oOra asétiga chawacuycuran. 7 Chaypita
warmiga aywaran Eliseota willaj. Eliseonami
niran: «Cananga chay asétita ranticuy
jagata pagapacunayquipaj. Puchoj cajwanga
wamrayquicunawan mantinicunqui.»

Sunem warmipa wamranta Eliseo cawarachis-
han
8 Juc junaj Eliseoga Sunem siudépa pdsaycaran.
Chaycho tiyaran rispitddu warmi. Chay warmimi
Eliseota fiyupa ruwaran wasincho micunanpaj.
Eliseoga cada pdsayllan chay warmimanga watu-
cur chayaj. 9 Chaymi warmiga runanta ni-
ran: «Cada pasayllan watucamashanchi runaga
Diospa profétanmi. 10 Wasinchi janancho payta
juc cuartuta rurachipdshun. Chaychona caw-
ituta rurashun. Churapéshun juc mésata, sillétata,
lamparintapis. Imaypis pay watucamashpanchi
chaycho pufiuconga.»

11 Juc cuti Eliseo chayaran pachacunanpa;.
Chaura pachéchiran rurapashan cuartuman.

12 Chaymi uywaynin Giezita niran: «Wasiyoj
warmita gayamuy.»

Chaura uywaynenga gayaran. Warmi
yaycuriptin uywayninta Eliseoga niran: 13 «Cay
warmiga amatar allimi noganchipaj. ¢Imatataj
paypaj rurashwan? ¢Raywanchu parlashun,
sulddrucunapa mandajninwanchu parlashun
payta alli ricananpaj u iman0mi?»

Chaura warmiga niran: «Cay marcachdga man-
ami imapis pishémanchu.»

14 Chaura Eliseo niran: «;Imachotaj yanapash-
wan paytaga?»

Giezina  niran: «Manami  musydachu.
Paypaga manami wamran canchu; runanpis
auquinnami.»

15 Chaypita Eliseoga yapay «Gayamuy» niran.

Gayaptin warmiga yaycuycashancho puncul-
lachoOna ichicuycuran.

16 Chaura Eliseoga warmita niran: «Watan
cananno wichan cutimuptéga ollgu itiyojnami
caycanquipaj.»

Niptin warmiga niran: «¢lmanOpataj wamra
canga tayta? Diospa profétan caycashpayquega
ama llullapdmaychu.»

17 Chaypitanaga Eliseo nishannoélla warmi
gueshyaj ricacuran.  Watanninpdga rasunpa
gueshyacuran ollgu wamrata. 18 Chaypita
wamraga jatullanna caran. Juc junaj aywaran
papénin chacracho riguta rutuycachishanman.
19 Chaycho caycashancho papéninta niran: «jAy
umallau! jumémi fiyupa nanan!» nir.

Chaura wamrapa papénenga juc uywayninta ni-
ran: «Maman cajman cutiraycachiy.»

20 Chaura uywaynenga wamrata aparan ma-
manman. Chayachiptin maman las-ddsicama
margaraycaptin wamra wafiucicuran. 21 Chaura
mamanga altusman aparcur Eliseopa cdmanman
weguycachiran. Nircorga puncuta wichgarcur
llojshiran. 22 Runanta gayacur niran: «Blrruta
gatiparcur juc uywayta canan Ora cachamuy
Eliseo cajman aywandpaj. Rédtumi cutirayca-
mushaj» nir.

23 Chaura runan tapuran: «;Cananga imanirtaj
aywaycanqui? Manami llullu quillachu ni jamay-
junajpischu.» Niptin warmin niran: «Gamga ama
yarpachacuychu.»

24 Uywayninwan biirruta sillarcachir niran: «ju-
cllaapurd aywashun. Birrutajanchacurcur fiaupay
mana ichiypa. Ichinayquipaj niptérami ichiycun-
qui.»

25 Chayno aywar chayaran Carmelo jircaman
Eliseo cajman. Eliseoga ricaran caruta aywayca-
jlatana. Chaymi uywaynin Giezita niran: «Masqui
ricay. Tagayga Sunem warmimi. 26 Ayway tari-
panqui. Tapunqui «;iman0taj caycanqui? ¢iman0taj
caycan runayqui, wamrayqui?> nir.»

Niptin uywaynin aywaran. Tapuptin warmiga
«alli jaucami goyaycd» niran. 27 Chaypita cha-
yaran Eliseo cajman. Chayaycur chaquinpita
macallacurcuran. Chaura Gieziga cachachiyta
munaran. Eliseona niran: «Ama rimapaychu.
Fiyupa llaquishami caycan. Ichanga TAYTA Dios
manami nimanrdchu imapita llaquicuycashan-
tapis.»

28 Chaypita warmi niran: «Tayta, gamtaga
manami ruwacurdchu wamrd cananpaj.
Wamrayqui canga> nimaptiquipis <«ama
llullapdmaychw nirdmi.»

29 Chaura Eliseoga uywaynin Giezita niran:
«Camaricurcur juclla ayway wamra caycashanman
bastunnéta apacurcur. Piwanpis tincur ama
saludanquichu, pipis saludashuptiqui ama
chasquinquichu. Chayaycorga bastunnéta
wamrapa cdranman churanqui» nir.

30 Wamrapa maman ichanga Eliseota niran:
«TAYTA DIOSPIS gampis musyanquimi. Mana
aywdashimaptiquega manami caypita llojshéchu.»

Niptin Eliseoga aywaran chay warmiwan.
31 Chaycama Gieziga maynami faupashana
caran. Wafiusha wamraman chayaycur Eliseopa
bastunninta cdranman churaran. Chaypis
wamraga manami cuyucurannachu. Chaura
jinan ora Gieziga cutiran Eliseoman. Tincurcur
niran: «Wamraga manami cawarimunnachu» nir.

32 Eliseo chayaycur wasiman yaycuriptin
wamraga jinallami cdmacho wafiusha jitaraycaran.
33 Chaymi yaycurishpan puncuta wichgacurcur
TAYTA DIOSTA mafiacuyta gallaycuran. Eliseoga
ruricho caycaran wafiusha wamrawan ishcallan.
34 Nircur wamra wafiusha jitaraycashanman
latacuycuran. ~ Wafiusha wamrapa maquinman
maquinta tincuchiran. Shimintapis wafiushapa

shiminman tincuchiran. = Nawinman fiawinta
tincuchiran. Chanaj charicurcuptin wamraga
gofuriyta gallaycuran. 35 Chaura Eliseoga

jatariran. Nircur jinallancho puricachaycaran
wac-ldman cay-ldman. Chayno puriycashanpita

yapay wamrata chanaj charicurcuran. Chaura
wamraga illajpita ganchis cuti wishgaran.

Nircur ricchacuriranna. 36 Chaura Giezita Eliseo
gayarcur niran: «Cananga gayamuy wasiyoj

warmita.»

Gayaptin warmi shamur yaycuran Eliseo cay-
cashan cajman. Chaura Eliseoga «Ca wamrayqui»
nir entregaycuran.

37 Niptin warmiga Eliseopa flaupanman gongur-
pacur latacuycuran. Wamranta margacurcurna
chay cuartupita llojshiran.

Profétacunapaj Eliseo milagruta rurashan

38 Chaypita Eliseoga Gilgalman cuticuran. Chay
wichan fiyupa muchuy caran. Juc cuticho Diospa
profétancuna Eliseowan carcaycaran. Eliseoga uy-
wayninta niran: «Jatun mancata churcuy llapan
profétacunapaj yanunayquipaj.»

39 Jucga aywaran jircapa jachacunata ashe;.
Jircacho tariran jacha wayuraycajta. Chaura
pallaran juc shawatayta. Wasiman chayaycachir
picarcur wifiaran mancaman. Ima cashantapis
mana musyaranchu. 40 Micuy chayaptenga
gararan Diospa profétancunata. Micuyta gallaycur
gaparparan: «jEliseo, cay micuyga wafiuchicojmi!»
nir. Mananami micurannachu mayganpis.

41 Chaura Eliseo niran: «Ichiclla jarinata apa-
muy.»

Mancaman jarinata wifiarcur niran: «Cananga
llapan runacunatana garay.» Runacuna micuptin
manana imanarannapischu. Allina caran.

42 Chaypita juc runa chayaran Baal-Salisapita.
Chay runa aparan proféta Eliseopaj ishcay chunca

(20) sebdda tantata, manojullanpa rigutapis. Chay-
cunaga caran rimir-punta shuntar raquishanmi.

Eliseoga uywayninta niran: «Apamushantaga
runacunata garay.»

43 Chaura uywaynin niran: «¢Imandpataj pachac
(100) runacunapaj aypdchishaj ichicllataga?»

Niptin Eliseo niran: «Chaylla captinpis garay.
TAYTA D1osMI nin: (Micuptin aypangami; asta pu-
chongardmi. »

44 Chayno niptin runacunata gararan. Mi-
curcdriptenga TAYTA D10s nishanno puchuranraj.

S

Leprapita Naamdan allchacashan

1 Siria sulddrucunapa mandajninpa jutin caran
Naaman.® Siriapa raynenga chay runata am-
atar alli ricaj. Siria runacuna pillyaptin paymi
gdnachiran TAYTA D10s yanapaptin. Chay runaga
leprawan gueshyaycaran.

2 Juc cutichémi Siria nasyun sulddrucunaga Is-
rael runacunata magar binsiran. Chaypitami juc
wamra jipashta Naaman apacuran warminpa uy-
waynin cananpaj. 3 Paymi patrénanta willaran:
«Samariacho caycaj Diospa profétanman patrunné
aywarga lepranpita allchacanmanmi.»

4 Chaura Naamanga Siriapa rayninta willaran
jipash nishanta.

5> Siriapa rayninna niran: «Allimi aywaptiquega.
Noga cartata apachishayqui Israelpa
rayninman.»

* 5:1 Luc. 4.27

Chaura Naamanga aywaran quimsa chunca
waranga (30,000) shalla guellayta, sojta waranga
(6,000) gori guellayta, chunca shayaj mushoj
ropacunata apacurcur. 6 Israelpa rayninman
cartata apachir niran: «Cay cartata chasquirmi
musyanqui mandaj suldaré Naamanta lepranpita
allchacéachinayquipaj cachaycamushata.»

7 Israelpa raynenga cartata liguircur
llaquicushpan ro0panta rachiriran. Chaymi
niran: «Nogaga acdsu Diostdchu cd. Imatapis

manami cawarachéchu. Manami wafiuchichu.
¢Imanirtaj nogaman cartata apachimusha <epra

gueshyawan gueshyaycaj runata allchacdachiy>
nir? Gamcunapis masqui tantiyacuy.
Imandllapapis achdquitami ashipaycamanchi.»

8 Cartata chasquir ray llaquicur ropanta rachir-
ushashanta musyaycur Diospa profétan Eliseoga
juc cachata cacharan. Cacha niran «/Imanirtdshi
ropayquita rachishcanqui? Chay runata Eliseo ca-
jmanshi cachanqui cay Israelcho proféta rasunpa
cashanta chay runa musyananpaj.»

9 Chayno niptin Naamanga carrétanwan cawal-
luncunawan aywaran. Eliseopa wasin puncuman
chayaran. 10 Chasquicoj llojshinanpa ruquenga
uywayninwan Eliseo willachiran «Ayway Jordan
mayuman. Chaycho mayllacunqui ganchis cuti.
Chayllami cuerpuyquega leprapita allchacanga.»

11 Chaura Naamanga rabyacurcur cayno
niran: «Nogaga yarpard llojshircamur
jamachimdnanta, Hfaupdcho ichicuycur TAYTA
DIOSNINTA maflacunanta, allchacdndpaj janata
gagupamadinanta. 12 Israel mayucunapitaga
mas allimi caycan Damascucho caj Abanawan

Farfar mayucuna. Chay mayucunallaman
aywaman caran allchacé@népaj mayllacoj.» Chayno
nishpanmi fiyupa rabyasha aywacuran.

13 Chaymi uywaynincunaga Naamanta niran:
«Tayta, 1matapis sasacunata ruranayquipaj
proféta nishuptiquega ruranquimanmi caran
fiyupa sasatapis. «<Mayucho mayllacuy
allchacénayquipajp nishushallayquitaga ruray

ari.»
14 Chaura Naamanga Diospa profétan nishanno

Jordan mayuman aywarcur ganchis cuti intérun
tallpojpaj mayuman yaycuran. Chaymi intéru
cuerpun leprapita allchacdcuran. Wamra
mosupano janan llampu ricacuran. 15 Chaura
llapan yan'guincunawan cutiran Eliseo cajman.
Chayaycur Naamanga niran: «Cananga cuentata
gocushcdnami tayta. Cay pachacho manami
canchu juc Diosga. iIsrael-llachdmi Tayta
Diosga! Chaymi cananga gamta goycundpaj
apamushécunata chasquiycamay ari tayta.»

16 Chayno niptin Eliseoga niran: «Manami
chasquishayquipédchu imatapis. Ricaycdmaj TAYTA
D10SPA HiaupanchOmi jurd.»

Naaman yaparir-yaparir munachiptinpis
Eliseoga mana chasquiranchu. 17 Mana
munaptin Naamanga niran: «Mana imatapis
chasquimashpayquega aunimay ari cay Israel
nasyunpita ishcay muldwan allpata apacundpaj.
Cananpita nogaga mananami juc dioscunapéaga
rupachina sacrifisyucunata ni ima sacrifisyutapis
rupachishdnachu. Chaypa ruquenga llapantapis
rurashaj TAYTA DIOSLLAPAnami. 18 Ichanga
marcdman cutiptémi Rimon diospa templunman

mandajné pushamanga. ChaychOmi ricrépita
charicurcur gongurpacuptin nogapis
gongurpacushaj. Chayno gongurpacupté TAYTA
D1os perdunaycaméchun ari.»

19 Chaymi Eliseoga niran: «Jaucalla cuticuy ari.»

Chaura Naamdan aywacuran. Chaypita carutana
aywaycaptin 20 Eliseopa uywaynin Gieziga
yarpachacuran: «Patrunnéga «aywacuy> nisha
Siria runa Naamanta. Apamushancunata mana
imantapis chasquishachu. Cananga juclla
taripdshaj. Capaschari imallatapis tarimodman.
TAYTA D10S yanapaycaméchun ari» nir.

21 Chayno nirmi Gieziga aywaran Naamanta
taripaj. Guepanta aywaycajta ricarir Naamanga
carrétanta ichiycachir urarcur tapuran «¢lmataj
casha? Willamay» nir.

22 Chaura Giezi niran: «Manami imapis
cashachu. Patrunnémi cachamasha. Ishcaj
mosu profétacunami chayraj chayamusha Efrain
jircapita. Chaymi gamta ruwacushunqui
patrunné. Quimsa waranga (3,000) guellaytawan
ishcay shayaj ropatashi goycunqui.»

23 Chaura Naamanga niran: «Sojta waranga
(6,000) guellayta apacuy ari.»

Naamanga custalman  wifiachiran  sojta
waranga guellayta, ishcay shayaj ropata.
Firsapita entregaran. Uywaynincunatana
niran «Giezita apdshiy» 24 Chaypita l0maman
chayaycariptinna Gieziga apashejcunata «cuticuyna»
niran. Guellaytaga churacuycuran wasinman.
25 Chaypitaga Giezipis patrunnin Eliseoman

aywaran. Chaura Eliseo tapuran «¢Maypitataj
cutiycdmunqui Giezi?» nir.

Giezina  niran: «Manami ~ maypapis
aywashcachu.»

26 Chaura Eliseoga niran: «Llulla. Juc runa
carrétanpita yarpurir shuyéshushayquitami
Tayta Dios ricachimasha. Noganchéga
¢chasquishwanchi guellayta, ropata? ¢Rantishwanchi
chacrata, wertata, uyshacunata, wadacacunata,
warmi ollgu uywaycunata? Mana allitami
rurashcanqui. 27 Chaypitami Naamanpa
lepran gamcho yuricurconga. Manami
imaypis allchacanquipéchu gampis ni
wamrayquicunapis.»

Chay nishannéllami Eliseo cajpita aywacuptin
lepraga Giezipa intéru janancho yurajlla ricacu-

ran.
6

Yacupita jdcha wampushan

1 Juc junaj profétacuna Eliseota niran:
«MusyashayquinOpis, llapanchi cayllacho tiyasha
nogacunapdga fiyupa quichquinami. 2 Jordan
mayu ladunman tiyaj aywacushaj ari. Gueruta
jorgarcdrir wasita rurashaj tiyanacunapaj.»

Chaura Eliseoga «Ayway-llapa» niran.

3Jucga niran: «Gamwanpis aywashun ari tayta.»

Chaura Eliseoga «Bdmu ari» niran.

4 Eliseoga paycunawan aywaran Jordanman.
Chaychona  paycunaga  gueruta sajtaran.
> Gueruta mutuycaptinmi jucpa jdchanga
magquinpitalojticar mayuman yagacuran. Chaura

gayacuran: «jCanangd tayta! jMafiacuy jachallami
cashapis!» nir.

6 Chaura Eliseoga tapuran: «¢Maypataj
yagasha?» nir.

Jichata  cachapactdga ricachiran maypa
yagashantapis. Chaymi Eliseoga juc gueruta
muturir jacha yagashan cajpa jitarpuran. Chaura
jachataga wampurachimuran. 7 Eliseona «Chariy»
niran. Runaga ayparcur jachata aptacurcuran.

Siria runacunata Eliseo pantacdchishan

8 Siriapa raynenga Israelcunawan siguiru pill-
yarcaycaran. Chaymi juc junaj llapan mandaj
sulddruncunawan sisyunta rurashpan parlacuran
mayninman pachacuycurpis marcaman pillyaj
yaycunanpaj. 9 Chayno parlacushanta musyar
Eliseoga Israelpa rayninta willachiran «Chay par-
ticunapaga aywarpis ama pdsaychu. Siria runacu-
nami shuyarpaycéshunqui» nir. 10 Chaynépami Is-
raelpa raynenga suldiruncunata cacharan proféta
Eliseo willashan partillaman. Israelpa raynin-
taga achca cutimi Eliseo willanyaran. Chaynopami
wafunanpita salbacuran.

11 Chaura Siriapa raynenga imanopa tantiyay-
tapis mana atiparanchu. Chaymi llapan mandaj
sulddruncunata shuntaycur niran: «Willamay-llapa:
¢Mayganiquitaj immata rurayta yarpashallanchitapis
Israelpa rayninta willaycanqui?»

12 Juc mandaj sulddrunna niran:  «Tayta,
mayganépis manami. Israelcunapa raynintaga
musyachin Israelcho caycaj proféta Eliseomi.
Llapan nishayquicunata, cdmayquicho caycar

yarpachacur nishayquicunatapis llapantami
willan.»

13 Chaura Siriapa raynenga niran: «Maycho
Eliseo caycashantapis mayacachdmuy, présu
charichimunanpaj runacunata noga cachandpaj.»

Chaypitaga mayaran Dotancho caycashanta.
14 Chaura rayga aypalla sulddruncunata
cacharan. Aywaran carrétacunawan, cawalluwan
muntidu y chaquipapis. Dotanman chacaypa
chayaycur siudéta curalacaycériran. 15 Eliseopa
uywaynin tuta jatarcur llojshishancho ricdriran
intéru  siuddpa cantunpa carrétancunawan
cawalluncunawan aypalla sulddru caycajta.
Chauraga Eliseota willaran «jCaychi cayllaga tayta!
Cananga ¢imatataj rurashun?» nir.

16 Chaura Eliseo niran: «Ama manchacuychu.
Noganchita yanapadmajninchéga paycunapita mas
aypallami.»

17 Nircur Eliseoga Diosta mafiacushpan niran:
«TAyTA Dios, camacaycachiy ari uywayné ri-
cananpaj.» Chaura TAYTA Dios camacéichiran
Eliseopa uywaynin ricananpaj. Chaymi ricdriran
intéru jircacho cawalluncunawan nina ratataycaj
carrétacunawan Eliseota chapénanpaj caycajta.

18 Siria runacuna présu charinanpaj yaycuy-
captinna Eliseoga TAYTA DIOSTA mafiacuran «Tayta
Dios, Siria runacunapa fawinta pantacdchiy ari»
nir.

Chaura Tayta Diosga jinan Ora Eliseo
mafiacushanno rurariran.

19 Eliseoga Siria sulddrucunata niran: «Manami
caypachu néniga. Ashiycashayqui siudépis man-

ami caychu. Noga pushashayqui ashiycashayqui
runa cajcama.»

Chayno nir pushar chayachiran Samaria
siuddman. 20 Chayaycachir Eliseoga Tayta Diosta
mafiacuran «TAYTA DIOS, cananga alli ricananpéna
camacaycachiy» nir. Chaura Siria sulddrucunaga
sumaj ricchacurishancho Samaria siudécho
caycashanta tantiyacuriran. 21 Chay suldarucunata
ricar Israelpa raynenga Eliseota niran: «Tayta,
¢waliurachishdchu?»

22 Niptin Eliseona niran: «Ama wafiuchiychu.
Sabliquiwan léchayquiwan présu char-
ishayquitapis manami wafiuchinquichu. ¢Imanirtaj
cay runacunataga wafuchinqui? Chaypa
ruquenga garay, yacuta goy. Nircorga raynin
cajman garguriy.»

23 Chaura rayga micuyta rurachiran. Nircur
Siria runacunataga gararan. Garguriptin
sulddrucunaga rayninman cuticuran. Chay
junajpita-pachami Siria runacunaga Israelcunata
mana abusarannachu.

Samariacho muchuy cashan

24 Juc cutichona Siria nasyunpa raynin Ben-
adad suldiruncunata shuntacurcur Samaria
siuddman  magaj yaycunanpaj aywaran.
Chayaycur sulddruncunawan curalacaycdariran.
25 Unaycamana curalaraptin siudd rurichoga
muchuy fiyupana caran. Chaymi birrupa
umanpis cuestaran pusaj chunca (80) guellay.
Palumapa ishpaynin medya libraga cuestaran
pichga guellay.

26 Chayno caycaptinmi juc junaj rayga puriy-
caran curral tapya jananpa. Niycaptin juc warmi
gayacuran: «jTayta ray yanapaycalldmay ari!» nir.

27 Chaymi rayga niran: «TAYTA DIOSPIS
mana yanapaycashuptiquega ¢imanOpataj nogaga
yanapashayquipis? ¢Maypitataj goshayqui riguta
car, binuta carpis? 28 ;Imatataj munanqui?»

Warmina niran: «Cay warmimi nimaran:
«Canan junaj gampa wamrayquita micu-
carcirishun, wara junajnami nogapa wamrdta.»

29 Chaymi wamrita yanurcur micucarcirird.”
Waranninnami nishcé «Cananga gamna apamuy
wamrayquita micunanchipaj.» Nipté payga
wamranta pacacuycusha.»

30 Chayno warmi nishanta wiyaycur rayga
fiyupa rabyawan  jatiraycashan  ropanta
rachiriran. Tapya janancho captinmi raytaga
runacuna ricaran rurincho gachga ropan jatisha
caycashanta.

31 Rayga sinchipa niran: «Tayta Dios fiyupa
castigamachun Safatpa wamran Eliseopa umanta
cuncapita canan junaj mana roguchiptéga.»

32 Chay o0ra Eliseoga wasincho jamaraycaran
achcaj mayurcunawan. Rayga juc suldarunta
cachasha caran Eliseo cajman. Chay cachashan
manaraj chayaptin Eliseoga mayurcunata niran:
«Wafluchicoj runapa wamranmi juc runata
cachaycdmun cuncdta rogunanpaj. Chaymi
sumaj wiyamay. Chay runa chayamuptenga
jinan Ora puncuta wichgarcur tucnacarcérinqui.
Guepantami patrunnin aywaycamun.»

* 6:29 Deut. 28.57

33 Chayno mayurcunawan parlaycaptillannami

cachapa guepallanta Eliseo cajman ray
chayarcur niran: «Cayno fiyupa facar
goyananchipaj  noganchita  TAYTA  DIOSMI
castigaycdmanchi. Chauraga (imapdnataj
paymanga ydracuycishunpis?»

7

1 Chaura Eliseo niran: «TAyTA D1os nimashanta
sumaj w1yay Caynomi Diosga nin: <«Wara

cayno Ora Samaria puncucho ranticongapaj juc
arrOba jarinata juc guellayllapaj; ishcay arrdba
sebddatapis juc guellayllapaj.» »

2 Rayta yanapaj sulddruga niran: «Nishayquitaga
manami riguéchu. Syélupa puncuncunata TAYTA
D1os quicharamuptinpis chayndga manami can-
manchu.» .

Chaura Eliseo niran: «Nawiquipami ricanquipaj.
Quiquiquimi ichanga mana micunquipdchu.»

Samariata salbashan

3 Chay oOraga siudd puncucho carcaycaran
leprawan gueshyaycaj chuscoj runacuna.
Paycuna ninacuran: «¢Imanirtaj cayllachoga
jamardcuycdshun wafiuy chayamunancamaga?
4 Siuddman yaycurpis wafiushunmi. Rurichdga
fiyupami yargay caycan. Cay jinallancho
jamarpaycarpis  wafiushunmi. Chayno
caycdnanchipitaga aywashun Siria runacuna
pachacaraycashanman. Mana wafiuchimashaga
cawashunmi. Watiuchimashaga wafiushunmi.
Imano carpis wahushunpdmi.»

5 Chayno parlacarciarirmi pacha chacar-
cuptenga Siria runacuna pachacaraycashanman

aywaran. Paycuna chayaptenga mana pipis
carannachu. 6 Siria runacunataga Tayta
Dios mayapacachisha caran pillyapaj caj
aypalla carrétacuna, aypalla sulddrucuna,
cawallucuna yaycuycajtano. Chaura Siria
runacunaga yarparan Israelpa raynenga Het
nasyunpa raynincunata, Egipto nasyunpa
raynincunata mincacushanta. 7 Chaymi jinan
Ora jatarcarir gueshpir aywacuran llapanninta
cachaycarir: tolduncunata, cawalluncunata,
blrruncunata. Tiyaycashancho llapan ima-
aycantapis caycashantanélla  cachaycariran.
Watiuchinanpitami gueshpir aywacuran.

8 Leprawan gueshyaycajcunaga chayaran Siria
runacuna pachacarashanman. Imapis mana
mayacaptenga juc tolduman yaycuycdrir micu-
ran, upuran. Nircur chaycho caycaj guellayta,
gorita, ropata apacur pacaycdriran. Yapay cutir
jucmanna yaycuran. Chaypitapis llapanta apacur
yapay pacaycariran.

9 Chaypitaga ninacuran: «Caynfga mana
allitami ruraycanchi. Alli willapataga juclla
willacushun. Wara tutacama upadllalla cacushaga
juchayojmi cashunpaj. Juclla cutishun ray
musyananpaj willacoj.»

10 Chayno parlacarcérir cutir chayaycarir
gayacuran siudidta tdpaycajcunata «Nogacuna
aywashca Siria runacuna pachacaraycashanman.
Manami pipis canchu. Ni parlajllatapis manami
wiyashcdcunachu.  Cawalluwan burrucunallami
watarpaycan. Tolduncunapis ichichishannéllami
carcaycan» nir.

11 Siuddman yaycunata tdpaycajcunaga jinan
Ora gayacuran palasyucho -caycajcunaman.
12 Chaura rayga jinan Ora jatariran chacay
captinpis. Nircur mandaj sulddruncunata
niran: «Sumaj tantiyachishayqui Siria runacuna
imano ruramadnanchipaj yarpaycashantapis.
Paycunaga musyaycanmi fiyupa yargaycho
car facarcaycashanchita. ~ Chaymi pachacaray-
cashanpita jircaman llojshiycérir pacacaycarisha.
Paycunaga vyarparcaycan noganchi siudépita
llojshisha cawaycajllata présu chariménanchipaj,
nircur siuddman yaycamuytami.»

13 Niptin juc mas mandaj sulddru niran:
«Pichgallana cawaycaj cawallucunawan
runacunata cachashun ricapacoj. Paycuna
wahlumuptinpis manami imananpischu. Cay
siudédchoga llapanchipis wafiushunmi.»

14 Chaymi rayga runacunata cacharan ishcay
carrétawan Siria runacuna pachacarashanman
imano cashantapis ricapacamunanpaj.
15 Aywajcunaga Siria runacunapa yupinta
yupicharan Jordan mayucama. Yupincunaga
aywaraycaran.  Gueshpir aywar nénicunacho
cachapacushancunapis caycaran  ropacuna,
imancunapis. Yupichashanpita cutimur rayta
willaran imano tarishantapis. 16 Willaycuptin
jinan oOra llapan runacuna siudédpita aywar
Siria runacunapataga llapan ima aycantapis
apacamuran. TAYTA Dios willachishanndlla juc
arrOba jarinata ranticuran juc guellayllapaj,
ishcay arroba sebddatapis juc guellayllapaj.

17 Rayga yanapajnin suldaruta niran siuddman
yaycuna puncuta tdpananpaj. Ichanga aypalla

runacuna rancacar quichqui captin tangariycarir
lluchcaycallar jinan puncullacho wafiurachiran.
Chay suldiru chayno wafhiunanpdmi Eliseo nisha
caran ray aywashan ora.

18 Diospa profétan rayta nishannoéllami
caran. «Samariaman yaycuna puncucho juc
arrOba jarinata, ishcay arroba sebddatapis juc
guellayllawan rantenga» nishanno caran.
19Rayta yanapaj sulddruga Diospa profétantanisha
caran: «Nishayquitaga manami riguéchu. Syélupa
puncuncunata TAYTA Dios quicharamuptinpis
chaynéga manami canmanchu» nir.  Chaura
Eliseoga nisha caran: «Nawiquipami ricanquipaj.
Quiquiquimi ichanga mana micunquipéchu.»
20 Eliseo nishannoélla llapanpis cumliran. Runa
quichqui captin tangariycdrir lluchcaycéllar
wafiurachiran siuda puncucho.

8

Sunem warmi ima-aycantapis shuntashan

1 Wamranta cawarachipashan® warmita
Eliseo willaran:  «Tiyaycashayquipita juc-laman
famillyayquicunawan aywacuy. TAYTA
DiosGA maynami nisha cay nasyuncho
ganchis wata muchuy cananpaj». 2 Diospa
profétanta wiyacurmi warmiga llapanninta
camaricurcur famillyancunawan aywacuran
Filistea nasyunman. Chaychona tiyacuran
ganchis watacama. 3 Ganchis wata pésariptin
warmiga Filistea nasyunpita marcanmanna
cuticamuran. Nircurray cajmnan aywaran «waséta,

* 8:1 2Rey. 4.8-37

chacrédta cutiycachimay» ninanpaj. 4 Chay o0ra
Eliseopa uywaynin Gieziwan rayga parlaycénaj.
Rayga Giezitami nisha caran Eliseo ima mila-
grucunatapis rurashanta llapanta willapdnanpaj.
> Rayta willapaycaran Eliseo imanfpa warmipa
wamranta cawarachishantapis. Willapaycashan
Ora warmi chayariran chacranta, wasinta
cutichinanpaj ruwacoj.

Chaura Gieziga rayta niran: «Tayta ray, caymi
chay warmi. Eliseo cawarachishan wamranpis
caymi.»

6 Chaura rayga warmita tapuran. Paynami
imano cashantapis llapanta willaparan. Chaypita
rayga juc mandaj suldarunta niran chay warmipa
cajtaga llapanninta cutichinanpaj. Nasyunpita
aywacushanpita-pacha cutimunancama chacran
aycata wayushanpitapis padgananpaj niran.

Siriapa raynin cananpaj Hazael yaycushan

7 Eliseoga Damascuman aywaran. Chay
wichanga gueshyaycaran Siriapa raynin
Ben-adad. Payta willaran Diospa profétan

Damascuman chayashanta.

8 Chaura rayga yanapajnin Hazaelta niran:
«Goycunayquipaj imatapis apacurcur ayway
Diospa profétanman. Payta ruwacunqui TAYTA
D10STA tapucunanpaj. Mé& cay gueshyapita
allchacéshachush.»

9 Hazael aywaran Diospa profétanman,
mas  allinnin  cajcunata Damascupitaga
cuyachicuynincunata chuscu chunca (40)
camélluwan cargacurcur. Eliseoman chayaycur
niran: «Siriapa raynin Ben-adad gamtaga

ricashunqui papénintanOmi. Paymi tapucoj
cachamasha gueshyaycashanpita allchacdnanpaj
cashanta, mana allchacinanpaj cashantapis
musyananpaj.»

10 Chaura Eliseo niran: «Ayway willanqui,
gueshyaycashanpitaga allchacangami. Ichanga
TAyTA Dios maynami musyachimasha simri
wafiunanpaj.»

11 Eliseoga Hazaelta mana cachaypa ricaparan.
Chaura Hazaelga jucajyacécuran. Diospa profétan
Eliseoga wagacuran. 12 Chaura Hazael tapuran:
«¢Imanirtaj waganqui tayta?» nir.

Eliseona niran: «Musyaycdmi fiyupa mana
allita Israelcunata ruranayquipaj cashanta. Alli
wasincunatami rupargdrachinquipaj. Llapan
mosucunatami ~ wafiuchinquipaj sabliquiwan.
Tacshacunatapis waforgdrachinquipaj.
Gueshyaj caycaj warmicunapa pachantapis
gashargarinquipdmi» nir.

13 Chaura Hazaelga niran: «;Iman0pataj chaycu-
nataga ruraycOman? Nogaga allgunollachaj capis.»

Eliseona niran: «TAYTA DIOSMI nogataga musy-
achimasha gamna Siriapa raynin canayquipaj.»

14 Eliseowan  caycashanpita  Hazaelga
aywacuran. Chayaptin ray tapuran: «;Ima nisha-
cashunquitaj Eliseoga?» nir.

Chaura Hazael niran: «Gueshyaycashayquipitaga
allchacanquishi.»

15 Chaypita warannin junaj wafiuchiyta mun-
armi Hazaelga jacucunata ushmarcachir mandaj

* 8:13 1Rey. 19.15

raypa umanta chaparcuran. Chayno chapaycupt-
inmi jdmaychaypa wafiuran. Wafiuracherga Hazael-
nami Siria nasyunpa raynin caran.

Juddcho Joram ray cashan
(2Cron. 21.1-20)

16 Acabpa wamran Joram pichga watana Israel-
cunapa raynin caycaptin Josafatpa wamran Jo-
ramga Juddcho ray cayta gallaycuran. 17 Quimsa
chunca ishcaynin (32) watayoj caycaran ray cayta
gallaycushan oOra. Jerusalencho tiyar ray caran
pusaj wata. 18 Ichanga TAYTA DIOSTA mana wiy-
acur juchata ruraran Israelpa waquin caj rayn-
incunano, Acabpa famillyancunano. Warminpis
caran Acab famillyallapitami. 19 Chaypis Judétaga
TAyTA D10Ss manami illgdchiyta munaranchu, unay
sirbejnin Davidta aunishanta yarpar. Davidtami
niran: «Gampa famillyayquega Jerusalencho achi-
cyaj pachata ricar imaypis mandaycangami» nir.*

20 Joram ray caycaptin Edom runacunaga
Juda nasyunpa contran jatarir munaynincho

caycashanpita® raquicar rayninta shuyni
churacarcdriran. 21 Chaura Joramga aywaran
Zair partiman llapan pillyapaj carrétancunawan
contran jatarejcunata magaj. Ichanga Edom
runacuna curalacaycériran. Chaura Joramga
mandaj suldaruncunawan chacaypa curalarpaycaj
Edom runacunapa chaupinpa péasar gueshpiran.
Pampa suldéruncunana puydishanpita gueshpir
aywacur wasinman-cama cuticuran. 22 Chaypita-
pachami Edom runacunaga canancama

* 8:19 1Rey. 11.36  8:20 Gén. 27.40

Judécunapita shuyniyaran. Chay wichanmi
shuyniyaran Libna siudépis.

23 Jorampa waquin willapan, ima rurashan-
cunapis isquirbiraycan Juddpa raynincunapa
acta librunchémi. 24 Joram wafiuptin castancuna
pamparashanman  pampaycdriran  Davidpa
siudininman. Ruquin ray caran wamran Ocozias
jutiyojna.

Juddcho Ocozias ray cashan
(2Cron. 22.1-6)

25 Acabpa wamran Joram chunca ishcaynin (12)
watana Israelcunapa raynin caycaptin Judachoga
Jorampa wamran Ocozias ray cayta gallaycu-
ran. 26 Ray cayta gallaycushpan caycaran ishcay
chunca ishcaynin (22) watayoj. Jerusalencho ti-
yar ray caran juc watalla. Mamanpa jutin caran
Atalia. Ataliaga caran Israelpa raynin Omripa
willcanmi.™ 27 Ocoziaspis TAYTA DIOSTA mana wiy-
acur Acabno, famillyancunano juchata ruraran.
Acabpa mashan cashpanmi juchata ruraran.

28 Ocozias Acabpa wamran Joramwan parlacu-
ran Galaadcho caycaj Ramotman aywaycérir Siri-
apa raynin Hazaelta magananpaj. Chayno par-
lacurcur aywajtami Siria runacunaga Joramta
fiyupa malubraycuran. 29 Chaymi Jezreelman
cuticamuran Ramotcho Siriapa raynin Hazael
casta cajcunawan pillyashpan fiyupa malubra-
cushanta jampicoj. Joram Jezreelcho gueshyay-
captin Ocoziasga watucoj aywaran.

* 8:26 Waquin Bibliach6ga wamran ninmi.

9

Israelcho ray cananpaj Jehlita acrashan

1 Proféta Eliseoga achcaj proféta-masincunawan
carcaycashancho jucta  gayarcur niran:
«Camaricuy. Cay botéllacho caycaj asétita apacurcur
ayway Galaad particho caycaj Ramot siuddman.
2 Chayaycur ashinqui Jehu jutiyojta.  Payga
Josafatpa wamranmi y Nimsipana willcan.
Pay caycashanman vyaycurir japallanta juc
cuartuman pushanqui. 3 Chayman yaycurerga
botéllawan apashayqui asétita umanman wifiapar
ninqui: <TAYTA DIOSMI nin: «Gamtaga nogami
acrd Israelcunapa raynin canayquipaj.» >
Nircorga puncunta quicharir mana wiyaraypa
aywacunqui.»

4 Chaura mosu profétaga aywaran Galaad parti
Ramot siuddman. 5 Chayar tariran llapan man-
daj sulddrucuna shuntacasha caycajta. Chaura
profétaga niran: «Tayta capitan, willashayqui.»

Chaura Jehtiga «;Mayganétataj?» niran.

Profétanami niran: «Gamtami tayta capitan.»

6 Niptin jinan 6ra Jehtiiga yaycuran cuartuman.
ChaychoOna Diospa profétanga umanman asétita
Wwiflapar niran: «Israelpa TAYTA DIOSNINMI
nin: «Nogami acrd Israelcunapa raynin
canayquipaj.” 7 Gammi ushajpaj wafuchir
illgachinquipaj patrunniqui Acab famillyata.
ChaynoOpami llapan profétdcunata, sirbimajcunata
Jezabel wafiuchishanpita ayfiita cutichinquipaj.
8 Acabpa famillyancunaga llapanmi wafionga.
Israelchdoga Acabpa ollgu famillyancuna

* 9:6 1Rey. 19.16

manami jucnayllapis quédangachu. Uywayninpis
mana uywayninpis manami quédangachu.
9 Acab famillyacunataga rurashaj Nabatpa
wamran Jeroboam famillyacunata, Ahiaspa
wamran Baasa famillyacunata rurashdnOmi.
10 Jezabeltanami mana pipis pampangachu.
Allgucunami micongapaj Jezreel pampacho.
*

»

Chayno nirir profétaga puncuta quicharir
gueshpir aywacuran. 11 Mandaj suldaru-masincuna
caycashanman Jehu cutiriptin paycunaga
tapuran: «;Imataj casha? ¢Ima nisha-cashunquitaj
chay 16cuga?» nir.

Chaura Jehu niran: «Gamcuna rejsinquimi.
Imano parlashantapis musyanquimi.»

12 Chaura paycunaga niran: «Willashushayquitaga
ama pacaychu. jNogacunataga llapanta willamay!»

Chaura Jehu niran: «Nogataga cayndmi nimasha:
<TAYTA D1osMI nin: Gamtaga acra Israelcunapa
raynin canayquipami> nir.»

13 Chayno niptin jinan 0©ra paycunaga
jacurashancunata mashtaran escalunman chay
jananpa aywananpaj. Nircur tucaran uyshapa
wagrancunata. Sinchipa niran: «jJehiinami
Israelcho ray!»

Israelpa raynin Joramta Jehtt wariuchishan
14-15 Galaadcho caycaj Ramot siudéta Joramga
chapaycasha caran Siriapa raynin Hazael yaycu-
nanpita. Hazaelta ichipaptin Siria runacunaga Jo-
ramta malubraycuran. Chaymi Joramga jampicu-
nanpaj Jezreel siuddman cutisha caycaran. Chay-

* 9:10 1Rey. 21.23

cama Josafatpa wamran Jehu Nimsipa willcanga
Israelpa raynin caycaj Jorampa contran ricacu-
ran. Jehiiga paywan caycajcunata niran: «Ray
candta munashpayquega ama pitapis cay Ramot
siudépita llojshichiychu. Llogsherga Jezreelman
willacoj aywanmanmi.» 16 Nircur pillyapaj caj
carrétanwan aywaran Jezreelcho Joram gueshyay-
cashanman. Juddpa raynin Ocoziaspis rajaj ay-
washa caycaran. 17Jezreelchéga juc ricchacoj cay-
caranjatun tOrricho. Chay runamiricaran Jehtiwan
achcaj runacuna aywaycajta. Chaura gayacuran:
«jRunacuna aywaycamun!» nir.

Chaymi Joramga niran: «Cachay taripananpaj
juc runata. Aywachun cawalluta muntacurcur
allipaj mana allipaj shamushantapis tapoj.»

18 Chaura cachaga cawalluta muntacurcur
aywashpan Jehtita tariparcur tapuran: «Raymi
cachamasha. Allipdchush shamushcanqui» nir.

Jehiina niran: «Gamtaga imata gocushunqui.
ilwal aywanapaj guepaman filacdmuy!»

Chaura siuddpita ricachacoga willacuran:
«Cachaga chayashami. Ichanga manami
cutimunchu» nir.

19 Chaura rayga yapay cacharan juctana
cawallu muntdduta. Chay runapis Jehu cajman
chayaycorga niran: «Raymi cachamasha.
Allipdchush shamushcanqui.»

Jehiinami niran: «Gamtaga imata gocushunqui.
ilwal aywanapaj guepdman filacdmuy!»

20 Ricachacdga yapay willacuran: «Canan aywaj
cajpis chayashami. Ichanga manami cutimunchu.
Carrétata manijaycadmoj runaga Nimsipa willcan
Jehu-nirajmi. Locuypa locur manijaycamun.»

21 Chaura Joram niran: «jCarrétdta cawalluman
juclla watay!»

Chaura wataran. Israelpa raynin Joramga
Judépa raynin Ocoziaswan ishcan aywaran cada
Unun carrétanwan-cama Jehliwan tincoj. Chayno ay-
war tincuran Jezreel runa Nabotpa chacrancho.
22Jehtitaricarir Joramga tapuran: «¢Alli canapéchu
aywaycdmunqui Jehu?» nir.

Jehliga niran: «¢ImanOpataj allipdpis shamushaj
mamayqui Jezabel idulucunata aduraycaptenga
briju ruraynintapis mana cachariycaptenga?»

23 Niptin jinan 0Ora Joramga ticrar gueshpir
aywacuran Ocoziasta gayacushpan: «jOcozias,
illajpita wafiuchimdnanchipdchaj shamusha cay
runagal» nir.

24 Jehiiga léchanta charircur Joramta
illapaycuran. Léchaga wajtanpa yaycur
shongunpa pésariran. Jinan Ora wafiur Joramga
carrétanman tuniran. 25 Chaura Jehtigayanapajnin
Bidcarta niran: «Chay carrétanpita jitariy Jezreel
runa Nabotpa chacranman. Nogaga yarpaycami
papénin Acabta sirbir pillyapaj caj carrétanta
puriycéchiptinchi TAYTA Dios nishanta. Chay
orami Tayta Dios niran: 26 <Nabotpa yawarninta,
wamrancunapa yawarninta ganyan ricashanomi,
gampa yawarniquitapis ricashaj cay chacracho.”
Canan nishénéllami llapanpis péasashunquipaj.»
Chaymi cananga TAYTA D1os nishanno Nabotpa
chacranman aparcur jitariy chay runata.»

Ocoziasta Jehtt waftuchishan
(2Cron. 22.7-9)

* 9:26 1Rey. 21.19

27 Chayta ricar Juddpa raynin Ocoziasga
gueshpir aywacuran Bet-haganman. Gueshpir
aywacuptin gatir aywar Jehtiga yanapajnincunata
niran:

«jPaytawan wafiuchiy!»

Chaura carrétancho Ibleam  marcapa
ladun Gur jutiyoj ndnita wichaycajta illapar
chayaycdrachiran. Yawarllana gueshpir aywacur
chayaran Meguiducama. Chaychoraj wafiuran.
28 Chaypita uywaynincunana Ocoziastaga
carrétawan aparan Jerusalenman. Chaychona
castancuna pamparashan Davidpa siuddninman
pampaycériran.

29 Acabpa wamran Joram chunca juc (11)
watana Israelpa raynin caycaptin Ocoziasga
Juddpa raynin cayta gallaycuran.

Jezabelta wariuchishan

30 Chaypita Jehiliga aywaran Jezreel siuddman.
Chayman aywashanta musyaycur Jezabelga
Nawinta pintacuran.  Ajchancunatapis sumaj
camardnanpaj allchacuran. Nircorga juc
bentdnaman aywarcur watgaran. 31 Sjuda
yaycuna puncuman Jehu chayaycuptin Jezabelga
niran: «Rayninta wafiuchej Zimri-niraj*, allichu
caycanqui?»

32 Chaura Jehiliga bentdnaman ricarir niran:
«¢Pitaj caycan nogapa faburné?»

Ishcay quimsa sirbejcuna watgarcariran.
33 Chaura paycunata niran: «jChay warmita
pampaman jitarimuy!»

* 9:31 1Rey. 16.8-12



2 REYES 9:34 XXXIX 2REYES 10:3

Niptin paycunaga chay warmita jitariycamu-
ran calliman. Yawarnenga pillchiran pergacu-
naman, cawallucunamanpis. Cawallucunana
lluchcar-usharan Jezabeltaga. 3¢ Nircur Jehtiga
micoj upoj aywacuran.

Chaypita ratunnintanaga Jehu niran: «Gamcuna
chay fiyu warmita aparcur pampaycdriy. Raypa
wamranmi cashapis.»

35 Pampananpaj aywar tariran chaquillanta,
uma tullullanta, maquillantana. 3¢ Chaura Jehtita
willaj cutiran.

Jehu niran: «Maynami TAYTA D10SGA willacachi-
ran Tisbe runa profétan Eliaswan. Elias nisha
caran: <Jezabelpa cuerpuntaga allgucunami mi-
conga Jezreelcho.™ 37 Aychancunapis uywacu-
napa iscanno mashtaranga Jezreel jircacho. Pipis
manami Jezabelpa cuerpunta rejsengachuw » nir.

10

Acabpa famillyancunata Jehtt wafiuchishan
1Samaria siudacho Acabpa wamrancuna caran
ganchis chunca (70). Jehliga cartata apachiran
siudacho mandaj autoriddcunaman, mayurcuna-
man, Acabpa wamrancunata uywajcunamanpis.
Apachishan papilchéga niycaran:

«Gamcunami ~uywarcaycanqui manda-
jniquipa wamrancunata, cawalluncunata.
Charaycanqui pillyapaj caj carrétancunata,
armancunata. Sumaj curalasha siudachOmi
carcaycanquipis. Apachimushd cartata
chasquishpayquega 3 gamcuna acray

* 9:36 1Rey. 21.23

mas allinnin jinyu cajta mandajniquipa

wamranta. Nircur papaninpa ruquin ray

cananpaj jamachiy papdnin jamarashanman.

Nircurna gamcunaga camaricuy rayniquita

pillyashinayquipaj.»

4 Carta chayno nishanta wiyaycur paycunaga
fiyupa mancharir ninacuran: «Ishcay raycunapis
manami ichipashachu. Canan noganchéga
¢imanOpardshi ichipashwanpis?»

5 Chaymi palasyucho caj mayur uywaypis,
siuddta mandajpis, mayurcunapis, Acabpa
wamrancunata uywajcunapis parlacarcéarir
Jehiita willachiran: «Tayta, nogacunaga
caycd gampa munayniquichomi. Imatapis
nimashayquitami rurashaj. Juc raytami ichanga
mana churashécunachu. Imatapis yarpashayquita
ruray ari» nir.

6 Jehiiga yapay papilta apachir niran: «Gamcuna
nogapa faburné cashpayqui nishéta ruranayqui
captenga mandaj raypa wamrancunapa umanta
apacurcur wara cayno Ora Jezreelman chaya-
munqui.»

Raypa ganchis chunca (70) ollgu wamran-
cunaga siuddchOmi uywajnin mayurcunawan
tiyaycaran. 7 Chay papilta chasquircérir
raypa ganchis chunca ollgu wamrancunata
wafiurgdrachiran. Nircur canastacunaman
umanta  wiflarcur  Jezreelman  apachiran.
8 Cacha chayaycushpan Jehiita niran: «Raypa
wamrancunapa umancunatami apamusha.»

Chaura Jehu niran: «Siuddman yaycuna pun-
cuman gotuycuy ishcay pachaman. Chaycho
waracama cacuchun.»

9Warannin junajna siudd yaycunaman ayway-
cur llapan runacunata Jehu niran: «Gamcunaga
juchaynajmi canqui. Nogami mandajnépa con-
tranga jatarishcd. Nogami wafhuchishcapis. Lla-
pan caycunataga ¢pitaj wafluchisha? 10 Gamcuna
sumaj tantiyacuy. TAYTA Dios Acabpa castanpaj
rimashanga llapanmi cumlenga. Cananga TAYTA
DiosMI camacdchisha unay sirbejnin Eliaswan
willacachishanta.»

11 Jehu wafiuchiran Acabpa famillyancuna
Jezreelcho™ caycajtaga ushajpaj, rispitddu
runacunata, raywan amigu  cajcunata,
clrancunata. Raypa faburnin cajcunata manami
juctapis cawaycajtaga cachaycuranchu.

12 Chaypitaga Samariaman aywaran. Ayway-
cashancho chayaran michicojcuna pachacunan-
man. 13 Chaycho tariran Judépa raynin Ocoziaspa
wauguincunata. Jehu tapuran: «iPicunataj can-
qui?» nir.

Chaura paycuna niran: «Nogacunaga Ca
Ocoziaspa famillyanmi. Shamushcécuna raypa
famillyancunata saludajmi.»

14 Chaura Jehtiiga yan'guincunata niran: «Lla-
panta cawaycajllata chariy.»

Niptin Jehiipa yan'guincunaga cawaycajllata
chariran. Nircorga michicojcuna pachacunan
yacu pOsuncunapa lddunman apaycur wafuchiran.
Warojcunaga caran chuscu chunca ishcaynin (42)
runacunami. Cawaycajtaga juctapis mana cacha-

ranchu. o
15 Chaypita aywacur Jehu tincuran Recabpa

wamran Jonadabwan. Payga aywasha caran

* 10:11 Ose. 1.4

Jehtuiwan tincoj. Tincurcur Jehtiga niran: «;,Gamwan
alli cayta munashintchu gampis nogawan alli
cayta munanqui?»

«Au» niran Jonadabga.

Chaura Jehliga «Rasunpa chayno captiquega
para-bin» nir

Jonadabtaga maquipita charircur carrétanman
wichéchiran. 16 Nircur niran: «Yan'gimay.
Cananmi ricamanqui TAYTA DiospA faburnin
car imano rurashétapis.»

Chayno nirmi carrétancho ishcan aywaran.
17 Samariaman chayaycur Jehiiga llapanta
wafiuchiran Acabpa famillyan quédasharaj
caycajcunatapis Eliaswan TAYTA Di1os
willacachishanno.

Baalta adurajcunata wafRiuchishan

18 Nircur Jehliga Samariacho tiyajcunata
llapanta shuntaycur niran: «Acabga pOcullami
rispitar sirbisha Baalta. Nogami ichanga fiyupa
rispitar sirbishaj. 19 Chaymi cananga shuntachiy
Baalpa llapan profétancunata, cliracunata, rispitar
adurajcunata. Jucpis ama pishéchunchu. Nogami
camarishca Baalta fiyupa rispitar sacrifisyu
uywacunata rupachindpaj. Mana shamoj céga
wanongami.»

Jehiiga chayno llullapasha caran Baalta
sirbejcunata wafiuchinan-cashallami. 20 Chaymi
niran «Baalta rispitar jatun fistata rurashun».

Chaura nishanno camaricuran. 21 Cachata
cacharan intéru Israel nasyunpa. Chaura Baalta

rispitar sirbejcunaga llapan chayaran Baalpa
templuman. Paycunaga jucnayllapis mana

pishiranchu. Baalpa templunchéga juc cuchupita
juc cuchucama juntasha quichqui carcaycaran.
22 Chaura Jehu templuman yaycunacho
ropa chararajta niran Baalta rispitashpan
jaticunan caj ropata llapan rispitajcunapaj
jorgamunanpaj. Nishanno jorgamuran ropata
charardga. 23 Nircur Jehliwan Jonadabga Baalpa
templunman yaycuran. Chaycho Jehtiga Baalta
rispitar adurajcunata niran: «Gamcuna SUmMaj
acranacuy. Llapayquipis caychdga canayqui
Baalta sirbej cajllami. TAYTA DIOSTA sirbejcunaga
ni jucnayllapis ama tacurachunchu.»

24 Baalta rispitar sirbejcunaga llapan yaycuran
templuman apashancunata goycunanpaj,
sacrifisyu uywacunata rupachinanpaj.
Chaycama Jehtiga pusaj chunca (80) suldarucunata
churaran wajtaman. Churashan suldirucunata
willaparan: «Cay runacunata, gamcunapa
maquiquimanmi churamushca. Mayganiquipis
jucnayllatapis gueshpichej cdga quiquiquimi
wanunquipaj.»

25 Sacrifisyuta rupachiyta ushaycuptin Jehiiga
sulddrucunata, capitancunata niran: «jCananga
yaycuycur wafiuchiy! jAma gueshpichunchu ni
jucnayllapis!»

Chaura Jehtipa sulddruncuna wafiuchiran sablin-
wan. Nircur chaypita jitariran. Chaypitaga
yaycuran Baalpa templun mas rispitddu cajman.
26 Runa rispitashan runcucunata jorgurcur ru-
paycérachiran. 27 Altartapis Baalpa templuntapis
illgachiran. Canancamapis runacuna ishpacunal-
lanmi caycan.

28 Chaynomi Israelpitaga Baalta Jehu illgéchiran.
29 Ichanga Jehtpis juchata ruraran. Nabatpa
wamran Jeroboam Israelcunata juchata rurachis-
hantano juchata rurachiran. Paypis rispitashpan
aduraycaran gori torucuna Betelcho, Dancho cay-
cajta.”

30 Jehtita TAYTA D10S niran: «Nogata wiyacamar
llapantapis allimi rurashcanqui. Acabpa castan-
tapis noga yarpashdn0mi rurashcanqui. Chaypi-
tami wamrayquicunaga Israelpa mandajnin ja-
maranancho mandar jamarangapaj chuscu miray
aywajcama.»

31 Chaypis Jehiiga manami cumliranchu Is-
raelpa TAYTA DIOSNINPA laynincunata. Jeroboam

Israelcunata juchata rurachishantano juchata ru-
raran.
32 Chay wichan TAYTA D10sGA Israelpa lindan-

cunata tacshayachiyta gallaycuran. Israelpa lin-
dancunapa ray Hazael yaycur guechuyta gallay-
curan. 33 Chaymi guechuran Jordanman inti yaga-
munan caj laducho caycaj llapan Galaad partita.
Galaadchoga caran Gad tribu, Rubén tribu y Man-
asés tribu runacuna chasquishan partisyunnincu-
nami. Chaynopis guechuran Arnoén mayu cuchun-
cho caycaj Aroer marcapita asta Basan partipa

lindancama. o
34 Jehu imano rurashanpis, ima rurashan-

cunapis, almiraypata rurashancunapis
isquirbiraycan Israelpa raynincunapa acta
librunchomi. 35 Wafiuptin Samariaman

pampaycdariran. Wamran Joacazna ruquin ray
caran. 36 Samaria siuddman tiyaycur Jehiiga

* 10:29 1Rey. 12.28-30

Israelcunapa raynin caran ishcay chunca pusaj
(28) wata.

11

Atalia rayna cashan

(2Cron. 22.10-23.21)

1 Wamran Ocozias wafiushanta mayaycur
maman Ataliaga aywaycur Ocoziaspa llapan
famillyancunata wafiuchiran. 2 Ocoziaspa
pafiin caran Josaba. Paycunaga ray Jorampa
wamranmi caran. Josabaga Ocoziaspa wamran
Joasta pacaycuran. Atalia ricananpita uywajnin
warmitawan pufiucuna cuartuman pacaycuran.
ChaynOpami Joastaga mana wafiuchiranchu.
3 Joastaga sojta wata TAYTA DiospA Templuncho

pacaréchiran. Chaycama JuddchOga Ataliami
rayna caycaran.

4 Chaypita ganchis wataman cajchonaga mas
mandaj cura Joiada gayachiran capitancunata,
Ceret runacunata, palasyuta tdpajcunata. Nircur
llapanta yaycuchiran TAYTA D10SPA Templunman.
Chaychona parlacur jurachinacuran. Nircorga
ray Ocoziaspa wamran Joasta ricachiran.
> Mandaj sulddrucunata niran: «Gamcunaga quimsa
ropaman raquicay. Juc ropa cdga palasyucho
sdbadu jamay junajcho tdpanqui. 6 Juc répana
taparcaycanqui Shur jutiyoj puncucho; yapay juc
ropana sulddrucuna tiyarcaycashanpa guepan
puncucho. Gamcunaga llapayquimi palasyuta
rucaypa tédpaycanquipaj. 7 Sumaj wiyamay. Ishcay
ropa sidbadu jamay junaj tdpananpaj shamojcunaga
yayconga TAYTA DiospA Templunman ray-
mallwa cajman. 8 Gamcunaga rayta

intérunpami curalaparanquipaj. Pillyanayquipaj
armayquicunata aptasha-aptasha carcaycanqui.
Jurmaraycashayquipa pipis pasayta munaj cajtaga
wafhuchinqui. Maypa aywaptinpis gamcunaga
rayta yan'ganqui.»

9 Llapan mandaj sulddrucunaga ruraran ciira
Joiada nishannolla. Chaura mandajcunaga
mandashan sulddruncunawan-cama aywaran ciira
Joiadaman sdbadu jamay junajcho tdpananpaj
cajcunapis, llojshej cajcunapis. 10 Chaura
clraga mandajcunata entregaran ray Davidpa
sablincunata, pillyar chapacunan esciducunata
TayTA DiospPA Templuncho churaraycajta.
11 Templuch6ga altar faupancho carcaycaran
tdpajcuna ura cajpita janacama. Rayta
tdparcaycaran pillyananpaj armancunata aptasha-
aptasha. 12 Chaura Joiadaga jorgamuran raypa
wamranta. Nircur ray cananpaj churar cordnata
jatiparan, mandamintucunata entregaran,
alli asyaj asétita wiflaparan. Chaypitaga
cushicur llapan macshushpan «jRayninchéga alli
cawachun!» niran.

13 Llapan suldérucuna, runacunapis cushicur
gaparpaycajta wiyar  Ataliaga aywaran
TayTA DiospA Templuncho carcaycashanman.
14 Pilancu ichiraycashan ldduncho rayga
ichiraycaran raycunapa custumrin cashanno.
Ladunchona ichirpaycaran mandaj sulddrucuna,
musicata tucajcuna. Llapan runacuna fiyupa
cushisha trompétatapis tucarcaycaran. Chaura
Ataliaga rabyawan ropanta rachirir gapararan:
«jTraysunéru, traysunéru!» nir.

15 Ciira Joiadaga mana munaranchu TAYTA D10s

Templuncho wafiuchinanta. Chaymi suldérucunapa
capitannincunata niran: «jAtaliataga juc-laman
jorguy. Pipis paypa faburnin cajtaga waifiuchiy!»

16 Chaymi Ataliataga charicarcédrir jorguran
muntiddu suldirucuna palasyuman yaycunan
cajpa. ChaychOna wafiuycdrachiran.

17 Chaypitana Joiadaga runacunata y rayta
aunichiran TAYTA DIOSTA wiyacur cawananpaj.
Chaynopis rayta aunichiran runacunata alli
ricananpaj y runacunatana aunichiran rayta
rispitananpaj. 18 Nircorga Baalpa templunman
llapan aywaycur wushajpaj juchurgirachiran.
Altartapis illgdchiran iduluntinta. Baalpa ciiran
Matan jutiyojtana altarcuna caycashanman
apaycur wafiuchiran. Nircur cura Joiadaga
churaran TAYTA DiospA Templunta tdpananpaj
tdpajcunata. 19 Chaypita niran llapan mandaj
sulddrucunata, Ceret runacunata, palasyu
tdpajcunata, llapan runacunatapis raywan iwal
aywananpaj. Raytaga yan'garan TAYTA DIOSpPA
Templunpita palasyucama. Tépaycashan puncupa
yaycurir Joasga jamacuycuran ray jamardnan
sillunman. 20 Llapan runacuna cushicuran.
Atalia sabliwan palasyucho wafiuycushanpita-
pacha siudéchoga jauca goyayllana caran. 21 Jods
Juddcho ray cayta gallaycur caycaran ganchis
watayoj.

12

Juddicho Joas ray cashan
(2Cron. 24.1-27)

1 Chay wichan Jehu ganchis watana Israelcho
ray caycaran. Joasga Jerusalencho tiyar ray caran
chuscu chunca (40) wata. Mamanpa jutin caran
Sibia. Payga caran Beersebapita. 2 Joastaga
clira Joiadami yachachisha caran llapanta alli ru-
rananpaj. Chaymi Tayta Diosllata wiyacuran.
3 Ichanga manami illgédchiranchu idulucunata adu-
ranan puytush ldmacunacho caj capillacunata. Ji-
nallami runacuna uywacunata pishtarcaycaran
iduluncunapaj. Insinsuwanpis saumaycéchiran.

4 Juc junajmi clracunata ray Jods niran:
«TAyTA  DiospA  Templunta allchachishun.
Chaypdga TAYyrA DiospA layninta cumlir
apamushan ofrendata carpis o quiquincunapa
buluntininpita apamushan ofrendata carpis
tesuréru shuntachun.™ 5 Chay guellaytana
tesurérupa maquinpita jorgunqui Templuta sumaj
allchachinayquipaj.»

6 Chaypitaga Jods ray caycaran ishcay
chunca quimsan (23) watana. Ichanga
clracuna manaraj allchachishardchu caran
Diospa Templunta. 7 Chaymi ray Joasga clira
Joiadatawan waquin ciiracunata gayarcur niran:
«¢Imanirtaj mana allchachishcanquichu Diospa
Templunta? Cananpitaga amana guellayta
gastuyquicunapaj chasquiynachu. Gamcuna
shuntashayquita charaycashayqui cajtaga goy
Templuta allchachinanpaj.»

8 Runacunapita guellayta manana
chasquinanpaj niptin clracunaga «au allimi»
niran. Templuta allchachinanpépis juc runatana

* 12:4 Exo.30.11-16

churaran. 9 Chaymi ciira Joiadaga babulta
rurarcachir chapanan chaupipa tacsha uchcuta
ruraran. Nircur chay babultaga churaran altarpa
ladunman. Templuman yaycuptenga deréchu caj-
laduncho caycaran. Chauraga Templu puncuta
tdpaj curacunaga TAYTA DiospA Templunpaj
runacuna apashan guellayta chasquircur
chay babulman wifiaj. 10 Babulman guellay
juntaptinnaga aywaj raypa secretaryun, mas
mandaj curapis. Nircorga guellayta yupaj ayca
cashantapis. Chaytaga taliga-mallwacunaman
wifiaj. 11 Yuparcérerga Templuta allchachejcunata
entregaycoj carpintirucunata, ima obratapis TAYTA
DiospA Templuncho rurajcunata pégananpaj,
12 albafiilcunata, rumi llagllajcunata pégananpaj,
guerutapis y llagllasha rumicunata rantinanpaj.
Chay guellay caran Templuta allchachir
gastananpaj.

13 TAyrA DiospA Templunman guellay
apashanga caran manami guellaypita
cOpacunata, achquipa llipta jorgunan tacsha
aliciticunata, tasuncunata, ni trompétacunata
rurananpdchu. Manami waquin ima-
aycatapis goripita, guellaypita rurananpdpischu
caran. 14 Chay guellaytaga TAYTA DiospA
Templunta  allchachejcunatami  entregaran
gastucunapita pagapacunanpaj. 15 Ichanga
arojcunata aycata  pégashantapis manami
tapojchu. Paycunaga llapanpis caran imatapis
mana pacajmi. 16 Juchapita sacrifisyupaj y
cutichina sacrifisyupaj guellayta apashantaga

manami Templuman™ apajchu. Chay guellayga
caj clracunapdmi.

17 Chay wichan Siriapa raynin Hazaelga
sulddruncunawan Gatman pillyaj yaycuycur
siudéta charicarcériran. Chaypitaga Jerusalen-
manna aywaycaran. 18 Chaura Joasga shuntaran
unay castan raycuna Josafat, Joram y Ocoziaspis
Tayta Diospaj churashan cOsacunata. Quiquin
churashan cajtapis shuntaran. Shuntaran
Diospa Templunpita, palasyunpita gorita. Nircur
chaycunataga llapanta apachiran Hazaelman.
Chaura Hazaelga manana Jerusalenman
yaycurannachu.

19 Jods imata rurashancunapis, willapan-
cunapis isquirbiraycan Judipa raynincunapa
acta librunchomi. 20 Joastaga quiquinta
yanapaj autoriddcunalla ticrapur wafiuycachiran
Silaman aywaj néni Bet-milucho. 21 Chayndpami
Simeatpa wamran Josacar y Somerpa wamran
Jozabadga ray Joasta wafiuycachiran. Wafiuptin
pampaycériran Davidpa siudéninman. Chaypitaga
wamran Amasias jutiyojna ruquin ray caran.

13

Israelcho Joacaz ray cashan

1 Ocoziaspa wamran Joas ishcay chunca quim-
san (23) watana Judapa raynin caycaptin Jehtipa
wamran Joacazga Israelcho ray cayta gallaycu-
ran. Samariacho ray caran chunca ganchis-
nin (17) wata. 2 TAYTA DIOSTA mana wiyacur

* 12:16 Lev. 7.7



2REYES 13:3 li 2REYES 13:9

juchata ruraran Nabatpa wamran Jeroboam Is-

raelcunata juchata rurachishanno. Naupa caj
famillyancunano juchata ruraran. 3 Chaymi
TAYTA D10sGA Israelcunapaj fiyupa rabyacurcu-
ran. Siriapa raynin Hazaelpa munayninman,
Hazaelpa wamran Ben-adadpa munayninman
unaycama cachaycuran.

4 Jucpa munaynincho carmi ray Joacazga
TAYTA DIOSTA mafiacuran. Chaura yanaparan.
TAYTA DiosGa ricashana caran Israelcunata
Siriapa raynin imano facachishantapis. 5 Chaymi
TAYTA Di10s camacichiran facaypita juc mandaj
jorgunanpaj. ChaynOpami Israelcunaga Siriapa
munayninpita llojshiran. Chaypitaga unay
tiyashanno jaucallana tiyacuran. 6 Ichanga
Jeroboampita mirar aywajcuna Israelcunata
juchata rurachishantano jucha ruraytaga mana
cachaycuranchu. Samariachopis jinalla caycaran
Asera diosa-niraj idulu.

7 Joacazpaga manana carannachu achca
sulddruncuna. Pichga chuncallana (50)
caycaran cawalluwan cajcuna, chuncallana
carrétancunapis, chaquipa caj suldérucunana
chunca waranga (10,000). Siriapa rayninmi binsir
wafiuchisha caran.

8 Joacaz imatapis rurashancuna, fiyupa
almiraypajcunata rurashancunapis waquenga
isquirbiraycan Israelpa raynincunapa acta
librunchomi. 9 Pay wafluptin Samariaman
pampaycuran. Wamran Jods jutiyojna ruquin
ray caran.

Israelcho Jods ray cashan

10 Joas Judépa raynin quimsa chunca ganchis
(37) watana caycaptin Israelcho ray cayta gallay-
curan Joacazpa wamran Jods. Samariacho tiyar
ray caran chunca sojtan (16) wata. 11 Paypis TAYTA
D10STA mana wiyacur juchata ruraran. Nabatpa
wamran Jeroboam Israelcunata juchata rurachis-
hanno juchallata ruraran.

12Jodsimatarurashanpis, ima willapancunapis,
almiraypajcunata rurashanpis, Juddpa raynin
Amasiaswan imano pillyashanpis isquirbiraycan
Israelpa raynincunapa acta librunch6mi. 13 Joas
wafhuptin Israelpa raynincuna pamparashan
Samariaman pampaycdriran.  Chaypitaga ray
caran Jeroboam jutiyojna.

Imano cananpdpis ushanantana Eliseo willa-

cushan
14 Eliseoga fiyupa gueshyaycaran. Chay

gueshyallanwannami wafiuranpis. = Gueshyay-
captin, Israelpa raynin Joasga watucoj aywaran.
Chayar macallacurcur wagar niran: «jAy
taytallau, tayta, gamga Israelcunapaj cashcanqui

fiyupa munayniyoj suldéruncunanémi!»*

15 Eliseo niran: «Lécha jitacunayquita y juc ish-
cay léchantawan chariy.»

Chaura rayga lécha jitacunantawan léchata

chariran. ) 3
16 FEliseo niran: «Camariy chay léchata

jitanayquipaj.»

Nishanno ray ruraycaptin Eliseoga maquinta
churaran raypa maquin jananman. 17 Nircur ni-
ran: «Quichay bentédnata inti yagamunan caj-lapa.»

* 13:14 2Rey. 2.12

Chaura rayga quicharan. Quichariptin Eliseona
niran: «Cananga jjitay!»

Chaura rayga léchata jitaran. Eliseoga sinchipa
niran: «Chay jitashayqui léchaga sefial caycan
Siria sulddrucunapa munayninpita TAYTA Dios
salbashunayquipaj cashanta musyanayquipéami.
Chaymi Afecman aywar Siria sulddrucunata
binsishpayqui Israel runacunata munaynincho
caycashanpita salbanquipaj.»

18 Chaypitaga rayta niran: «Léchacunata chariy.»

Ray aptarcuptin Eliseo niran: «Cananga pampata
tacay.»

Chaura rayga pampata tacaran quimsa cutilla.

19 Chaymi profétaga raypaj rabyacurcur ni-
ran: «Gam pichga, sojta cuti tacashpayquega
Siria runacunata binsinquiman caran ushajpaj
ushanayquicamami. Cananga quimsa cutillami
binsinqui.»

20 Eliseo wafiucuptin pampaycdriran.

Chaypitanaga cada watalla asaltanti Moab
runacuna ropa-rOpa yaycoj Israel nasyunman.
21 Juc cutichomi Israelcuna wafiusha runata
pampaj aparcaycaran. Pampananpaj
caycashancho ricériran asaltanticuna aywaycajta.
Chaura wafiusha runataga Eliseota jatishan
uchcullaman jitariycarir gueshpir aywacuran.
Wafiusha runapa cuerpun Eliseopa tullunta
tOparcuptin jinan Ora cawarir jataricurcuran.

22Joacaz cawashancamaga Siriapa raynin Haz-
ael fiyupami facachiran Israelcunata. 23 Chaymi
TavTta D1os amatar cuyapar Israelcunata yana-
paran Abrahamwan, Isaacwan, Jacobwan par-
lashanta yarpérir. Mana ushajpaj illgachiranchu.

Juc-lamanpis mana jitariranchu. Canancamapis
manami jitarinrachu ni illgachinrachu.

24 Siriapa raynin Hazael wafiuptin ruquin ray
caran wamran Ben-adad. 25 Chaura Joacazpa
wamran Joasna Ben-adadpa munayninpita
shuntaran papanin Joacazta guechushan llapan
siudacunata. Joasga pillyar Ben-adadta quimsa
cuti binsiran. Chayndparaj Israelpa siudénincunata
shuntaran.

14

Juddcho Amasias ray cashan

(2Cron. 25.1-28)

1Joacazpa wamran Jods ishcay watana Israelpa
raynin caycaptin Joaspa wamran Amasiasga
Juddcho ray cayta gallaycuran. 2 Ray cayta
gallaycushan 0Ora Amasias caycaran ishcay
chunca pichgan (25) watayoj.  Jerusalencho
tiyar ray caran ishcay chunca isgun (29)
wata. Mamanpa jutin caran Joadan, jinan
Jerusalenpita. 3 Amasiasga TAYTA DIOSTA wiyacur
allita ruraran. Ichanga manami unay caj awilun
David rurashannénachu caran. Papénin Jods
rurashannélla ruraran. 4 Manami illgdchiranchu
idulucunata aduranan puytush lOmacunacho
caj capillacunata. Jinallami runacunaga
sacrifisyucunata rupaycachiran. Insinsuwanpis
saumaycéachiran.

> Amasiasga mandaj cayman sumaj camacarcur
wafiuchiran papdéninta wafiuchej autoriddcunata.
6 Wafiuchicojcunapa wamrancunatami ichanga
mana warfiuchiranchu. Moisés isquirbishan
laychopis chaynomi niycaran. TAYTA DI10S niran:

«Taytancunaga manami wafiongachu wamrancuna
juchata rurashanpita. Wamrancunapis manami
wafiongachu taytancuna juchata rurashanpita.
Mayganpls juchata ruraj cajmi wafuchisha
canga.»”

7 Amasiasmi Cachi Pampacho pillyar
wafiuchiran chunca waranga (10,000) Edom

runacunata. Nircur charicurcuran Sela siuddta.
Jutinta churaparan «Jocteel» nir. Canancamapis

chayllami jutin caycan.

8 Chaypitaga cachata cacharan Joacazpa
wamran Israelpa raynin Jods cajman. Joasga
caran Jehipa willcan. Amasias willachir
niran: «Ollgu carga shamuy musyacdnapaj.»
9 Chaura Joasga Amasiasman cutichiran: «Cardun
jachashi Libanucho caycaj sedruta willachisha:
warmi  wamrayquita wamrdpa majanpaj
entregay> nir. Niycaptinshi jirca animal pdsar
carduntaga lluchcariran. 19 Edom runacunataga
rasunpami binsishcanqui. Chayta binsiycurmi
alli-tucuycanqui.  Alli-tucuypis ari. Ichanga
wasillayquicho cacuy. ¢Imanirtaj quiquillayqui
ashiycanqui mana alliman chayayta, Juda
runacunapis mana alliman chayananpéga?»

11 Chayno nishanpis Amasiasga manami
casuranchu. Chaura Joaspis aywaran Amasiaswan
pillyaj. Judécho caycaj Bet-semesman chayaran.
12 Ppillyacho Israelcunaga Judicunata binsiran.
Chaura runacunaga machiypa-machir gueshpir
aywacuran wasinman-cama. 13 Israelpa
raynin Joasga Bet-semescho présu chariran

* 14:6 Deut. 24.16; Eze. 18.2-4

Juddpa raynin Amasiasta. Nircur aparan
Jerusalenman. Chaycho Jerusalenpa perganta
sulddruncunawan juchuchiran pachac pusaj
chuncan (180) metru larguta Efrain Puncupita
Isquina Puncucama. 4 Nircur charicurcuran
chaycho caycajtaga gorita guellayta, ima-
aycapis TAYTA DiospA Templuncho caycajcunata,
palasyucho cajcunata. Waquin runacunata présu
apacurcur Samariaman cuticuran.

15 Joaspa waquin willapancuna, imata
rurashancuna, almiraypajcunata rurashancuna,
Judédparaynin Amasiaswan guérracho cashancuna
isquirbiraycan Israelpa raynincunapa acta
libruncho. 16 Wafiuptin pampaycéariran Samaria-
man waquin raycuna pamparaycashanman.
Chaypitaga ruquin ray caran wamran Jeroboam.

17 Joaspa wamran Amasiasga cawaran chunca
pichgan (15) wataraj Israelpa raynin Joacazpa
wamran Jods wafiushanpitapis. 18 Amasiaspa
waquin willapanga isquirbiraycan Juddpa rayn-
incunapa acta libruncho. 19 Jerusalén runacuna
Amasiasta chiquir contran jatariran. Chaura
payga gueshpir aywacuran Laquis siudaman.
Chay siuddman gatipaycur wafuycdrachiran.
20 Nircorga cawalluman cargarcdrir cutichiran
flaupa caj castancuna pamparaycashanman.
Jerusalencho pampaycériran unay famillyancuna
pamparaycashan Davidpa siuddninman.

21 Nircur llapan Judd runacuna parlacarcirir
churaranray cananpaj Amasiaspawamran Azari-
asta. Chay ora Azariasga caycaran chunca sojtan
(16) watayoj. 22Payga papanin wafiushanpitana Elat

siuddta allchachiran. Chaynopami Judd nasyun
runacunapéna chay marca yapay caran.

Guepa caj Jeroboam Israelcho ray cashan

23 Judédpa raynin Joaspa wamran Amasias
chunca pichga (15) watana ray caycaptin
Israelpa raynin Joaspa wamran Jeroboamga
Israelcho ray cayta gallaycuran. Samariaman
tiyaycur ray caran chuscu chunca juc (41) watan.
24 Ichanga TAYTA DIOSTA mana wiyacur fiyupa
mana allita ruraran. Manami cacharanchu unay
Nabatpa wamran Jeroboam Israelcunata juchata
rurachishantano rurayta.

25 Guepa caj Jeroboamga Israelpa lindancu-
napa cashgan shuntaran. Shuntaran Hamatman
yaycunapita-pacha Cachi Lamarcama. Chayno
cananpidmi TAYTA Dios willacachiran Amitaipa
wamran proféta Jonaswan.” Jonasga caran Gat-
hefer marcapita. 26 TAYTA DI0SGA ricaran Israel-
cuna fiyupa facarcaycashanta. Pipis mana caran-
nachu Israelta yanapdnanpdga. 27 Chayno cay-
captinpis Israel runacuna ushacdnanta mana mu-
narmi Joaspa wamran Jeroboamta TAYTA Dios
yanaparan paycunata salbananpaj.

28 Jeroboampa waquin willapancuna, imata

rurashancuna, almiraypédta rurashancuna,
imanOpa Damascuta, Hamat-ta Israelpana
cananpaj shuntashanpis isquirbiraycan

Israelcunapa raynincunapa acta libruncho.
29 Jeroboam wafiuptin Israelpa waquin rayn-
incuna pamparaycashanman pampaycdriran.
Ruquin ray caran wamran Zacarias.

* 14:25 jon. 1.1

15

Juddcho Azarias ray cashan
(2Cron. 26.3-5, 16-23)

1Ishcay chunca ganchis (27) watana Israelcho
Jeroboam ray caycaptin Judéacho ray cayta gallay-
curan Amasiaspa wamran Azarias. 2 Ray cayta
gallaycur caycaran chunca sojtan (16) watayoj.
Jerusalencho ray caran pichga chunca ishcaynin
(52) watan. Mamanpa jutin caran Jecolias, jinan
Jerusalenpita.

3 Azarias TAYTA D10STA wiyacur allita ruraran
papénin Amasias rurashanno. 4 Ichanga mana
illgichiranchu idulucunata aduranan puytush
l6macunacho caj capillacunata. Jinallami runa-
cuna uywacunata pishtarcaycaran idulucunapaj.
Insinsuwanpis saumaycédchiran. 5 Azariastaga
TAyTA Dios castigaran lepra gueshyawan.
Wafiunancama mana allchacaranchu. Chaynodpana
palasyucho shuyni tiyacuran. Ruquin mandaran
wamran Jotam jutiyojna.

6 Azariaspa waquin willapancuna, imata
rurashancunapis isquirbiraycan Judéapa
raynincunapa acta libruncho. 7 Azarias
Waﬁuptin* pampaycériran faupa caj castancuna
pamparaycashan Davidpa siudéninman. Chaypita
ruquin ray caran wamran Jotam.

Israelcho Zacarias ray cashan
8Judiparaynin Azarias quimsa chunca pusajnin
(38) watana ray caycaptin Jeroboampa wamran
Zacariasga Israelcho ray cayta gallaycuran.
Samariaman tiyaycur ray caran sojta quillalla.

* 15:7 Isa. 6.1

9 Zacariasga TAYTA DIOSTA mana wiyacur
mana allita ruraran faupa caj castancuna
rurashanno. Manami cachaycuranchu Nabatpa
wamran Jeroboam  Israelcunata juchata
rurachishancunatano ruraytaga.

10Jabespa wamran Salum jutiyojmi Zacariaspa
contran ricacuran. Chaymi Ibleam marcacho cay-

cajta wafhiuycachiran. Nircorga ruquin Salumna
ray caran.

11 Zacariaspa waquin willapancunaga isquir-
biraycan Israelcunapa raynincunapa acta librun-
cho. 12 Chaynopami cumliran TAYTA D10S fiaupata
Jehtta willachishan. Jehita willachiran «Chuscu
miray aywajcamami gampita mirdga Israelpa
raynin cangapaj» nir.”

Israelcho Salum ray cashan

13 Jabespa wamran Salumga Israelpa
raynin cayta gallaycuran Juddpa raynin
Uzias quimsa chunca isgun (39) watana
ray caycaptin. Samariacho ray caran juc
quillalla. 14 Gadipa wamran Manahem chayaran
Tirsapita Samariaman. Nircur yaycuycur
pillyar wafiuchiran Salumtaga. Wafiurcacherga
Manahemnami ruquin ray caran.

15Salumpa waquin willapan, Zacariasta chiquir
contran jatarishancunapis isquirbiraycan Israel-
cunapa raynincunapa acta librunchomi.

16 Chaura Manahemga illgichiran Tifsa siudéta.
Nircorga llapan ima-aycantapis apacuran chay
partipa cajtaga Tirsapita-pacha. Gueshyaj
warmlcunapatapls pachancunata gashargéariran.

15:12 2Rey. 10.30

Chaynoga ruraran siuddman yaycuna
puncucunata mana quichapashanpitami.

Israelcho Manahem ray cashan

17 Quimsa chunca isgun (39) watana Azarias
Judépa raynin caycaptin Gadipa wamran Mana-
hemga Israelcho ray cayta gallaycuran. Samari-
acho ray caran chunca wata. 18 Payga TAYTA
D10STA mana wiyacur fiyupa mana allita ruraran.
Nabatpa wamran Jeroboam Israelcunata juchata
rurachishantano ruraran.

19 Manahem ray caycashan wichan Asiriapa
raynin Pul jutiyoj Israel nasyunman yaycuran.
Chaura Manahemga pégaran quimsa chunca
quimsa waranga (33,0000 quilu guellayta
mandashancho alli yanapénanpaj. 20 Chaychica
guellayta Asiriapa rayninta pagananpaj ray
Manahemga niran nasyuncho ricu cajcuna
impuestuta cada-inun medyu quilu masnin
guellayta pagananpaj. Chayno pagaycuptin Asiriapa
raynenga nasyunninman cuticuran. Mananami
masga goyarannachu chay nasyuncho.

21 Manahempa waquin willapancuna, ima
rurashancunapis isquirbiraycan Israelpa
raynincunapa acta libruncho. 22 Pay
wahushanpitaga ruquin ray caran wamran Pekaia.

Israelcho Pekaia ray cashan

23 Azarias Judépa raynin pichga chunca (50)
watana caycaptin Manahempa wamran Peka-
iaga Israelcho ray cayta gallaycuran. Samaria-
man tiyaycur ishcay wata ray caran. 24 Ichanga
TAYTA DI10STA mana wiyacur fiyupa mana allita

ruraran. Manami cachaycuranchu jucha ruray-
cunata. Nabatpa wamran Jeroboam Israelcunata
jucha rurachishancunatanomi ruraran.

25 Quiquinpa juc mandaj sulddrun caran Re-
maliaspa wamran Peka. Paymi Pekaiata chiquir
contran ricacuran. Nircur pichga chunca (50)
Galaad runacuna yanapaptin palasyu ruriman
yaycur wafhiuycachiran. Nircur quiquin Pekana ray
caran.

26 Pekaiapa waquin willapancuna ima
rurashancunapis isquirbiraycan Israelpa
raynincunapa acta librunchomi.

Israelcho Pekaray cashan

27 Azarfas Juddpa raynin pichga chunca
ishcaynin (52) watana caycaptin Remaliaspa
wamran Pekaga Israelcho ray cayta gallaycuran.
Samariacho tiyar ray caran ishcay chunca (20)
wata. 28 Ichanga TAYTA DIOSTA mana wiyacur
fiyupa mana allita ruraran. Nabatpa wamran
Jeroboam Israelcunata juchata rurachishantano
ruraran.

29 Israelpa raynin Peka caycashan wichan ay-
war chayaran Asiriapa raynin Pul nishan Tiglat-
pileser. Nircur charicurcuran Ijonta, Abel-bet-
maacata, Janoata, Cedesta, Hazorta, Galaadta,
Galileata, Neftali runacuna tiyashantapis ushaj-
paj. Chay particho tiyajcunatana llapanta Asiria-
man présu aparan. 30 Chaura Elapa wamran
Oseasga Pekapa contran jatariran. Chaymi yay-
cuycur wafuycachiran. Nircorga Oseasna ruquin
ray caran. Chay caran Uziaspa wamran Jotam
Judéacho ishcay chunca (20) watana ray caycapt-
inmi.

31 Pekapa waquin willapan ima rurashancu-
napis isquirbiraycan Israelcunapa raynincunapa
acta librunchomi.

Juddcho Jotam ray cashan
(2Cron. 27.1-9)

32 Remaliaspa wamran Peka Israelpa raynin
ishcay wata caycaptin Uziaspa wamran Jotamga
Judédcho ray cayta gallaycuran. 33 Ray cayta gal-
laycushan 0ra ishcay chunca pichgan (25) watayoj
caycaran. Jerusalencho tiyar ray caran chunca
sojtan (16) wata. Mamanpa jutin caran Jerusa.
Payga caran Sadocpa wamran.

34Jotamga TAYTA D10STA wiyacur allita ruraran
papéanin Uzias rurashanno. 35 Payga rurachiran
TAYTA D1ospA Templunpa puncunta jawaman ca-
jta. Ichanga manami illgdchiranchu idulucunata
aduranan puytush lomacunacho caj capillacunata.
Jinallami runacuna uywacunata pishtarcaycaran
idulucunapaj. Insinsuwanpis saumaycachiran.

36 Jotampa waquin willapan ima rurashancu-
napis isquirbiraycan Judépa raynincunapa acta
librunchomi.

37 Chay wichanmi TAYTA DI0OSGA camacéchiran
Judd nasyunman Siriapa raynin Rezinpis,
Remaliaspa wamran Peka Israelpa rayninpis
pillyaj yaycunanpaj. 38 Jotam wafiucuptin
pampaycdriran castancuna pamparaycashan
unay awilun Davidpa siuddninman. Chaypitaga
ruquin ray caran wamran Acaz.

16

Juddcho Acaz ray cashan

(2Cron. 28.1-27)

1Remaliaspa wamran Peka chunca ganchisnin
(17) watana ray caycaptin Jotampa wamran
Acaz Judécho ray cayta gallaycuran. 2 Ray cayta
gallaycur caycaran ishcay chunca (20) watayoj.
Jerusalencho tiyar ray caran chunca sojtan (16)
wata. Ichanga TAYTA DIOSTA mana wiyacur mana
allita ruraran. @ Manana rurarannachu unay
awilun Davidndga. 3 Chaypa ruquenga ruraran
Israelpa raynincuna mana allita rurashannona.
Asta quiquinpa wamrantapis rupachiran
iduluta rispitar laduncho caj nasyun runacuna
rurashanno. Chay nasyun runacunatami
TAYTA DIosGA jitarisha caran Israelcunapa
flaupanpita.” 4Uywacunatapis pishtaj, insinsutapis
saumachej idulucunapa capillancunacho, altunnin
jircacunacho, puytush lomacunacho, cup0Gsu
yOracunapa chaquincunacho.

> Chay wichanmi Siria nasyunpa raynin Rezin
y Israel nasyunpa raynin Peka Jerusalenman
sulddruncunawan chayaran Acazta magananpaj.
Ishcan raycuna magarpis manami binsiyta

camépacuranchu.™ 6 Chay wichan Edompa
raynenga Elat siuddta shuntaran yapay
Edompana cananpaj. Elat siuddpita Edom

runacunaga Juda runacunata ushajpaj garguran.
Nircur quiquincunana tiyacaycériran canancama.

7 Chaura Acazga Asiriapa raynin Tiglat-
pileserman cachata cachacuran cayno ninanpaj:

* 16:3 Deut. 1231  16:5 Isa. 7.1

«Nogaga gampa uywayniquindmi y juramintu
wamrayquindmi caycd. Siria nasyunpa raynin
y Israel nasyunpa rayninmi contrd ricacur
magaycdman. Paycuna mana ushacdchiménanpaj
shamur salbaycamay tayta.»

8 Chaynopis Acazga Asiriapa rayninman goy-
cunanpaj apachiran TAyTA DiospA Templuncho
caycaj gorita, guellayta, palasyucho caycajtapis
llapan tarishan bélejcunata. 9 Chayno apachipt-
inmi Asiriapa raynenga ruwacushanno shamur
washaran. Damasco siuddman aywar yaycuran.
Nircur chay siudécho tiyajcunata présu charircur
aparan Kir siuddman. Rezintapis wafiuchiran.

10 Chaypita Israelpa raynin Acaz aywaran Dam-
ascuman Asiriapa raynin Tiglat-pileserwan tin-
cunanpaj. Acaz chaycho altar imano caycaj-
tapis ricaran. Chayta ricaycur cira Uriasman
apachimuran quiquin altarta-niraj dibijutarurar-
cur. 11 Chaura Uriasga Damascupita ray apachis-
han dibuju-niraj altarta rurachiran. Ray Acaz
Damascupita manardpis cutiptin altarta rurayta

usharan. _ _ _ .
12 Damascupita cutir rayga tariran mushoj al-

tartana. Chaymi uywacunata pishtarcur rupachi-
ran chay altarcho. 13 Chaych6mi rupachina sac-
rifisyuta rupachishpan chaqui micuy ofrendacu-
natapis rupachiran. Nircur altarman jicharan
binu ofrendanta. Alli goyaypita sacrifisyupaj pish-
tashan uywacunapa yawarninwanpis chajchu-
paran.

14 TayTA D1ospA Templun flaupancho caycaj run-

sipita altartanami® ichanga Acaz norte caj-liman

* 16:14 Exo. 27.1-2; 2Cron. 4.1

witichiran. Nircur mushoj altartana jucaj chu-

rarashanmanga churaran Templupa chimpan-
man.
15 Nircorga ciira Uriasta ray Acaz niran: «Cay

jatun altarchomi tutapa sacrifisyucunata rupach-
inqui. Tardipapis rupachinqui chaqui micuycu-
nata. Noga apamusha rupachina sacrifisyucu-
natapis, chaqui micuycunatapis, runacuna ru-
pachinan uywacunatapis, chaqui micuy ofren-
dacunata apamushantapis rupachinqui. Binuta
apamushantapis chay altarman wifiapanqui. Ru-
pachinanpaj pishtashan uywacunapa yawarn-
inta, waquin uywacunata pishtashanpatapis chay
altar jananpa chajchunqui. Runsi altarga Tayta
Diosta noga tapucunalldpanami canga.»

16 Ray Acaz nishanndlla llapantapis ruraran
cliira Uriasga. 17 Yacupaj paylacuna jamarénan
cantun tablacunatapis ray Acazga roguchiran.
Quiquin paylacunatapis jorgachiran. Runsi
wicacuna janancho™ caycaj jatuncaray paylatapis
pampaman jorguran. Nircorga ldjasha rumicuna
janallanmanna churaran. 18 Asiriapa raynin
mandaptin nishanta rurar TAYTA DiospA
Templuncho caycaj sdbadu jamay junajcuna
jamananpaj rurashan cuartupa puncuntapis
jorguriran. Jorguriran raylla yaycunan jawa caj
puncutapis.

19 Acazpa waquin willapancuna, ima
rurashancunapis isquirbiraycan Judéapa

raynincunapa acta librunchémi. 20 Wafiuptin™
pampaycariran  faupa caj famillyancuna

* 16:17 1Rey. 7.23-39; 2Crén. 4.2-6  — 16:20 Isa. 14.28

pamparaycashan Davidpa siudaninman.
Chaypitaga wamran Ezequias jutiyojna ruquin
ray caran.

17

Samariata illgdchir Israelcunata présu apashan

1 Chunca ishcaynin (12) watana Acaz Judédpa
raynin caycaptin Elapa wamran Oseas Israelpa
raynin cayta gallaycuran. Samariacho tiyar ray
caran isgun wata. 2 Payga TAYTA DIOSTA mana
wiyacur mana allita ruraran. Ichanga manami
fiyupa juchataga rurarannachu Israelpa fiaupa caj
raynincunandoga.

3 Asiriapa raynin Salmanasar sulddruncunawan
yaycuran Oseasta magaj. Chaychomi Oseastaga
uywayninman ticrachiran. Impuestuta
pagachiran. 4 Chayno caycashanpita Salmanasarga
mayaran Oseas contran ricacushanta. Mayaran
Egiptupa raynin So jutiyojman runacunata
cachashanta. Manana pdgashanachu caran
cada wata péaganyashan impuestutapis. Chaura
Salmanasarga Oseasta présu charircur carsilman
wichgachiran. > Nircur intéru Israel nasyunman
yaycuran llapan sulddruncuna. Samaria siudata
quimsa wata intéru curalararan. ¢ Samaria
siudata binsiycur chayman yaycuptinmi ray
Oseasga isgun wata ray caycaran. Nircurmi
Salmanasarga Israel runacunata présu charish-
pan Asiria nasyunman sulddruncunawan aparan.
Asiriaman chayaycurmi Halah marcaman vy
Gozancho caycaj Habor mayu laduncho caycaj
marcacunaman churaran chaycho tiyananpaj.

Media runacunapa siudénincunamanpis churaran
chaycho tiyananpaj.*

7Chaynoga caran TAYTA D10s mana munashanta

Israelcuna rurashanpitami. Tayta Diosga
faraonpa munaynincho caycajtami unay
Egiptupita jorgamusha caran. Chaypis

Israelcunaga mana sirbej idulucunata rispitar
adurasha. 8 Paycunapa faupanpita TAYTA DIOS
gargushan nasyuncunacho tiyajcuna rurashanno
ruraran. Israelpa raynincuna «cayno rurashun»
nir yachachishan mana allicunatapis ruraran.

9 Israelcunaga TAYTA DIOSTA manacajman
churar  idulucunata  puytush  ldmacunacho
adurananpaj capillancunata ruracarcéiriran
llapan siuddnincunacho, curalasha siud&cunacho,
ricachacunanpaj rurashan torricunacho.
10 Puytush l0macunacho, cupdsu yOracunapa
chaquincunacho ichichicurcuran Asera diosa-
nirajcunata, shaywacunata.” 11 Israelcunapa
faupanpita TAYTA DIOS gargushan runacunano
idulucunapaj insinsutapis saumachiran. TAYTA
DiosTtA rabyachishpan fiyupa mana allicunata
ruraran. 12 TAYTA D1oS «ama aduranquichu»
nisha caycaptinpis idulucunata aduraran.”
13 TAYTA DIOSGA profétancunawan willachiran
chayno mana rurananpami Israelcunatawan
Judd runacunataga. Willachir  niran:
«Jucha ruraycunata cacharir allitana ruray.
MandamintOcunatana llapanta cumliy. Chaytaga

* 17:6 Deut. 4.27-28;28.36  17:10 1Rey. 1423 ~ 17:12 Exo.
20.3-5; Deut. 5.7-9

unay caj famillyayquicunatami willachira
sirbimaj profétdcunawan.»

14 Chayno nishanpis manami wiyacuranchu.
Chaypa ruquenga faupa caj famillyancunano
mana allicunata rurararan. Naupa caj
famillyancunapis TAYTA DIOSMAN manami
ydracurannachu. 15 Tayta Diospa laynincunata
manacajman churaran. Unay caj famillyan-
cunawan parlacushancunata mana balichir
mana cdsuranchu. Willapashancunatapis mana

wiyacuranchu. Mana bélejcunata «diosné»
nir aduraran. Chaynopami Israelcunapis
imapdpis mana bdlejnOna ricacuran. Mana

rurananpaj TAYTA Dios nisha caycaptinpis
flaupan nasyun runacunano ruraran. 16 TAYTA
D1ospA mandamintuncunataga manami juctapis
cumlirannachu. Chaypa ruquenga runsita
jundiypa ruracarciriran ishcay beséracunata,
Asera diosa-niraj idulutapis. Aduraran syélucho
cajcunata, Baaltapis. 17 Wamrancunata ollguta
warmitapis rupachiran. Musyacoj cayta, briju
cayta yachacuran.” Chayno rurarmi TAYTA DIOSPA
RNaupancho fiyupa mana allita ruraran. Chaura
Tayta Diospis fiyupa rabyaran.

18 Chaymi TAYTA D10SGA fiyupa rabyacurcuran
Israel runacunapaj. Naupanpitapis ~ juc-
ldman jitariran. Juda tribu cajcunallatanami
jinanchdga cachaycuran. 19 Judd runacunapis

manami  cumlirannachu  TAYTA  DIOspA
mandamintuncunataga. Chaypa ruquenga

Israelcunano juchallatana ruraran. 20 Chaura

* 17:17 Deut. 18.10

TAYTA Dios gongaycuranna Israelpita mirar
aywajcunata.  Nircorga pasaypa pengayman
churaran. Asaltanticuna ima-aycantapis apacoj.
Chaypitanaga Tayta Diosmi ladunpita jitariran.

21 Davidpita mirar aywajcunataga
Israelcunapita raquisha caran. Israelcunaga
raynin cananpaj churacarcérisha caran Nabatpa
wamran Jeroboamta. Paynami Israelcunataga
TAYTA DIOSTA gongaycachiran fiyupa juchata
rurachishpan. 22 Israelcunaga juchata ruraran
Jeroboam juchata rurashanndlla. Jucha ruraytaga
manami cachaycérirannachu. 23 Chaypitanaga
TAYTA Dios Israelcunata haupanpita jitariran
profétancunawan willacachishanno. Israelcu-
nataga Asiriaman présu aparan. ChaychOnami
canancamapis tiyarcaycan.

Juc-ld runacunata Samariaman tiyachishan

24 Asiriapa raynenga Samariaman apachimu-
ran Babilonia, Cuta, Ava, Hamat, Sefarvaim runa-
cunata. Paycunatanami churaran Samariacho
caj siuddcunaman Israelcuna tiyashancho tiyanan-
paj. 25 Apamushan runacunaga chaycho tiyar
TAYTA DI10oSTA manami aduraranchu. Chaymi
TAYTA D10SGA liyuncunata yurichiran. Liyuncu-
naga waquin runacunata wafiuchiran. 26 Chaymi
Asiriapa rayninta willar niran: «Samariacho caj
siuddcunaman apachishayqui runacunaga man-
ami musyanchu chaycho caj diosta imano adu-
rana cashantapis. @ Mana musyaptinmi chay
diosga liyuncunata yurichisha. Liyuncunami
runacunata wafiuycdchin.»

27 Chayno willaptin Asiriapa raynenga niran:
«Présu apamushayquicunacho caycaj ciracunapita
jucta cutichiy chaycho tiyananpaj. Paycunami
yachachenga chay nasyunpa diosninta imano
adurana cashantapis.»

28 Chaura Samariapita présu apashan juc
clrata cutichiran. Payga Betelman aywaran
tiyananpaj. Chaychonami yachachiran TAYTA
DiosTA imano aduraytapis. 29 Chaypis cada
nasyunpita aywaj runacunaga diosnincunata
ruracarcdriran tiyashan siuddcunacho.  Nircur
Samaria runacuna puytush  ldmacunacho
capillacunata  rurashancunaman churaran.
30 Babilonia runacunaga iduluta ruracurcuran

Sucot-benot diosta adurananpaj. Cuta
runacunaga iduluta ruracarcériran Nergal diosta
adurananpaj. Hamat runacunaga iduluta

ruracarcariran Asima diosta adurananpaj. 31 Ava

runacuna Idulucunata ruracarcdriran Nibhaz
diostawan Tartac diosta adurananpaj. Sefarvaim

runacunana wamrancunata rupachiran
Adramelec y Anamelec dioscunata rispitashpan.
32 Iduluta rurasha carpis TAYTA DIOSTAPIS
rispitar aduraycaran. Ichanga quiquin casta
runacunata churacarcdriran clirancuna cananpaj.
Puytush  lomacunacho caj capillancunacho
diosnincunata aduraj. 33 Paycunaga TAYTA DIOSTA
adurarpis quiquincunapa diosnincunatapis
adurarcaycaran quiquinpa nasyunnincunacho
rurashanno. Paycunaga juc-lapita juc-lapitami
aywaran.

34 Canancamapis unay rurashannéllami rurar-
caycan. TAYTA DIOSTAGA manami aduranchu.

Manami cumlinchu Tayta Diospa laynincunata.
Manami ruranchu Jacobpita mirajcunata TAYTA
D1os yachachishanta. Ni mandamintuncunatapis
mana cumlinchu. Jacobpa jutintami Tayta Diosga
Israel nir rucachiparan.® 35 Israelcunawan
parlacushpanmi TAYTA DI1OSGA nisha caran:
«Amarispitanquichu juccuna «diosné> nishantaga.
Chaycunataga ama aduranquichu. Ni imatapis
«paypaj> nir ama pishtanquichu.” 36 Noga TAYTA
DIOSNILLAYQUITA rispitar sirbir aduramanquega.™
Nogami fiyupa munaynéwan jorgamura Egipto
nasyunpita. Chaymi nogallata rispitamanqui,
aduramanqui. Sacrifisyucunatapis nogallapaj
pishtanqui. 37 Gamcunaga mana cachaypa
cumliy laynécunata, yachachishdcunata,
mandamintdcunata. Gamcuna cumlinayquipami
isquirbichishca. Chaymi juc-la nasyun runacuna
«diosné> nishanta ama aduranquichu. 3% Ama
gonganquichu gamcunawan parlacushanchitaga.
Juc-l4 nasyun runacuna «diosné> nishantaga
ama aduranquichu. 39 Chaypa ruquenga Noga
TAYTA DIOSNILLAYQUITA adurar sirbimanqui.
Chauraga chiquishojcunapa munayninpita
salbashayquimi.»

40 Chayno nishanpis chay runacunaga manami
wiyacuranchu. Unay caj custumrincunallata ru-
rarcaycaran. 41 TAYTA DIOSTA rispitar adurarpis
iduluncunatapis rispitarcaycaran. Paycunapita mi-
rar aywaj wamrancunapis unay caj famillyan-
cunandllami rurarcaycaran. Chaynollami canan-

* 17:34 Gén. 32.28:35.10 © 17:35 Exo. 20.5:Deut. 5.9  17:36
Deut. 6.13

camapis goyarcaycan.

18

Juddcho Ezequias ray cashan

(2Cron. 29.1-2)

1Elapa wamran Oseas Israel nasyunpa quimsa
watana raynin caycaptin Acazpa wamran
Ezequiasga Juddpa raynin cayta gallaycuran.
2 Ray cayta gallaycushan 6ra Ezequiasga caycaran
ishcay chunca pichgan (25) watayoj. Jerusalencho
tiyar ray caran ishcay chunca isgun (29)
watan. Mamanpa jutin caran Abi. Payga caran
Zacariaspa wamran. 3 Ezequiasga TAYTA DIOSTA
wiyacur allita ruraran, unay caj famillyan David
rurashanno. 4 Paymi ushacéchiran idulucunata
adurananpaj rurashan puytush lémacunacho
caycaj capillacunata. Rispitar ichichishan
rumicunatapis acapa-acapa paquergariran.
Asera diosa-niraj idulucunatapis paquir-usharan.
Moisés runsipita culebrata rurachishantapis™
agullariran. Chay wichancama Israelcunaga chay
culebrapa fiaupanchOmi insinsutapis saumachisha
caran. Chaypa jutintami Nehustan nircaycaran.

5 Ezequlasga Israelpa TAYTA DIOSNINMANMI
fiyupa yéracuran. Pay manaraj ray captin, ni
paypa guepanman ray cajcunapis JuddchOga
manami mayganpis payndga carannachu.
6 Mana cachaycuypa TAYTA DIOSMAN ydaracuran.
Chaymi Tayta Dios nishancunata ruraytaga
mana cachaycuranchu. Chaypa ruquenga
cumliran  Moisesta TAYTA Dios nishan

* 18:4 Ntm. 21.9

mandamintucunatapis. 7 Chaymi TAYTA D10osGA
yanaparan. Ima rurashancunachdpis alliman
churaran.

Ezequiasga Asiriapa rayninpa contran
jatariran. Chaymi Asiriapa raynintaga manana
sirbirannachu. 8 Filistea runacunatapis
binsiran. Chacrancunata guechuran Gaza
siuddyaj torricunata rurashanpita-pacha intérunpa
curalasha caycaj siuddcama.

Samaria runacunata binsishan

9 Chaypitanami Asiria nasyunpa raynin
Salmanasarga Samariaman aywar tumaypa
curalapaycur sulddduncunawan magaj yaycuran.
Chayga caran Ezequias chuscu wata Juda
nasyunpa raynin caycaptin y Elapa wamran
Oseas ganchis wata Israel nasyunpa raynin
caycaptinmi. 10 Quimsa watataraj binsiran. Chay
ora Ezequiasga sojta watana Judacho ray caycaran.
Oseasna isgun wata Israelcho ray caycaran.
11 Asiriapa raynenga Israel runacunata présu
aparan Asiriaman. Nircur tiyananpaj churaran
Habor particho caycaj Halah marcaman,
Gozan mayupa lddunman, Media runacunapa
siudédnincunaman. 12 Chaynoga castigaran TAYTA
DIOSNIN nishancunata mana wiyacushanpita.
Tayta Dioswan parlacushantami paycunaga
manacajman churaran. TAyra DiostA
sirbej Moisés willapashancunata manami
wiyacuranchu, manami cumliranchu.

Juddman Senaquerib yaycushan
(2Cron. 32.1-19; Isa. 36.1-22)

13 Chunca chuscun (14) watana Ezequias
ray caycaptin Asiriapa raynin Senaqueribga
yaycuran Judicho intérunpa curalasha caycaj
siuddcunaman. Nircur charicurcuran. 14 Chaymi
Juddpa raynin Ezequiasga cachata cacharan
Asiriapa raynin Laquis siudacho caycajman.
Cayno willachiran: «Nogaga fiyupami pantashca.
Nasyunnépita llojshicuy ari. Llojshicuptiquega
nimashayquitami aycatapis pagashayqui.»

Chaymi Asiriapa raynin niran Judipa raynin
Ezequias isgun waranga isgun pachacnin (9,900)
quilu guellayta, isgun pachac isgun chunca
(990) quilun gorita pagananpaj. 15 Chaura
Ezequiasga Templucho balej cajcunata
tarishan cajta, palasyucho ima-aycatapis
bdlejcunata churacunancho tarishantaga
ushajpaj shuntarcur goycuran. 16 Chay
orallami Ezequiasga Templupa puncuncunapita,
marcuncunapitapis jorguran quiquin goriwan
jananpa chapyachishancunata. Jorgurcorga
Asiriapa rayninta goycuran.

17Chaypitapis Asiriapa raynenga Laquispita ray
Ezequiasman cacharan mas mandaj suldérunta,
ray yaracushan mandaj runata, juc mandajtapis.
Chaycunataga cacharan aypalla sulddrucunatawan.
Aywaran Jerusalenman pillyaj yaycunanpaj.
Jerusalenman chayaycarir pachacuran jana
caj ishtanquipita sicya aywaycaj laduncho,
Tagshacuna Pampa nishanman néni aywajpa
lddunman. 18 Nircur rayta gayaran. Chaura
Hilciaspa wamran palasyucho mandaj Eliaquim,
acta isquirbej Sebna, Asafpa wamran Joa raypa
secretaryun aywaran chay runacunawan parlaj.

19 Chaychomi Asiriapa mas mandaj sulddrunga
niran:

«Asiriapa munayniyoj rayninmi cachamasha.
Payga Ezequiasta cayndmi nin: <Imaman
yaracushpayquitaj jauca goyacunqui?
20 Guérrachdga manami rimashallanchiwanchu
binsinchi. GuérrachOga binsinchi aypalla
sulddruwanrdmi, magaj yaycunapaj sumaj
yarpachacur-rami. ¢Pimantaj ydracunqui contra
jatarinayquipaj? 21 Nogaga musyaycami
Egipto runacuna yanapashunayquipaj
yaracuycashayquita. Egiptoga caycan challcucoj
shogushnomi. Pipis tucnacurcuptenga maqui
paltanpapis challcur péasarinmi. Chaynomi
Egiptupa faraonnenga payman ydracojta
engafianga. 22 Capas nimanqui: «Nogacunaga
TAYTA D10SNEmanmi yéracurcaycd» nir. ¢{Manachu
chay Diosta rispitanan puytush lomacunacho
caj altarcunataga Ezequias ushajpaj illgachisha?
Nircorga llapan Juda runacunata Jerusalencho
tiyajcunatapis nisha Jerusalencho caycaj
altarllacho Diostaga rispitar adurananpaj> nir.

23 «Cananga Asiriapa rayninwan alli
parlacuy. Nogaga ishcay waranga (2,000)
cawallucunatapis gomanmi. ¢Chayta muntacoj
runacunata tarinquimanchuraj? 24 Egipto
nasyunpita cawallucunata muntacojcunata
tarimuyta yarparpis ¢imanOparashi binsin-
quiman munayniyoj raynépa sulddruncunapa
manacajnin mandajllantapis? 25 Jinachdpis
gamga ¢yarpanquichu TAYTA DIOS mana
niycdmaptillan cay  nasyunta illgéchej
shamushata?  {TAyra Diosmi nimasha cay

nasyunman yaycaycamur illgdchindcunapdpis!»
26 Chaura Eliaquimga, Sebnaga, Joaga Asiriapita
chayaj mandajcunata niran: «Arameo rimaycho
parlamuy ari. Nogacunaga chay rimaytapis tan-
tiydmi. Ama hebreorimaychdganimaychu. Curral
janancho caycaj runacunami wiyarcaycamun.»

27 Chaura Asiriapa mas mandaj sulddrunga
niran: «Asiriapa raynenga willachimasha manami
patrunnillayquipachu, ni gamcunallapdpischu.
Chaypa ruquin casha curral perga janancho
caycaj runacunapami. Canan paycunaga
yargayllawanmi  jatun  ishpaynincunatapis
miconga.  Yacunarpis chiullayninta uponga.
Gamcunapis chayndmi ruranquipaj.»

28 Chayno nircur Asiriapa mas mandaj
sulddrunga sumaj ichiycur hebreo rimaycho
sinchipa niran: «Llapayqui sumaj wiyay Asiriapa
munayniyoj raynin gamcunapaj nishanta: 29 (Ray
Ezequiasga llullapaycashunquimi. Payga manami
nogapita salbashunquipéchu, 30 Ezequiasga
capas nishunqui TAYTA DIOSMAN riguir mana
cachaypa ydracunayquipaj. Capas nishunqui:
«Rasunpami TAYTA Di1osGA salbaméshun. Payga
manami munangachu cay siudd Asiria raypa
maquinman chayanantaga.» 3! Chayno nishan-
taga ama riguiychu. Nogataga Asiriapa rayninmi
cachamasha paywan parlacunayquipaj. Pay
nishantana ruray. Chayno carga cada-linuyquimi
Ubasniquipa wayuyninta, Igusniqui wayushanta
micunquipaj. Yacutapis upunquipaj quiquiqui
rurashayqui ishtanquipitami. 32 Nircorga
apashunquipaj quiquiquipa  nasyunniqui-
niraj nasyun aypalla rigu wayunanman, tbas

wayunanman. ChaychOmi tantata, binutapis
ruranquipaj. Chay nasyunchodga aypallami
olivo aséti, mil-abijapis. = Chaura cushishami
tiyanquipaj. Manami wafiunquipdchu. Ichanga
Ezequias nishanta ama riguiychu. Payga
llullapaycéshunquimi <TAYTA Diosm1 salbaméshun>
nishpan. 33 Manami maygan dioscunapis
salbashachu nasyunnincunata Asiria raypa
maquinpitaga. 3¢ ;Maytaj Hamatpa, Arfadpa
diosnincunaga? ;Maytaj Sefarvaimpa, Henapa,
Ivapa diosnincunaga? Samaria siudatapis
Asiriapa rayninpita manami salbashachu.
35 Asiria raypa maquinpitaga manami maygan
nasyunpa diosnincunapis salbashachu. Chayno
caycaptenga ¢imanirtaj yarpanqui Jerusalenta
TAyTA D10S salbananpaj cashanta?»

36 Niptin llapan runacunaga upéllalla
wiyardcuran. Manami mayganpis ni juc shimipis
rimacuranchu. Runacunataga ray mayna
willapashana caran imatapis mana ninanpaj.
37 Chaura palasyucho mandaj Eliaquim, acta
ruraj Sebna, raypa secretaryun Joa fiyupa
llaquicushpan ropancunatapis rachiriran. Nircur
aywaran Ezequias cajman Asiriapa mandaj
suldirun ima nishantapis willaj.

19

Juddta Tayta Dios salbashan
(2Cron. 32.20-23; Isa. 37.1-38)
1 willashanta wiyaycur ray Ezequiasga jati-
raycashan rdpanta rachiriran. Nircur fiyupa
llaquicushpan gachga ropacunata jaticurcur TAYTA

DiospA Templunman aywaran. 2 Chaypita ray
Ezequiasga Amozpa wamran proféta Isaiasman
cacharan palasyucho mandaj Eliaquimta, acta
isquirbej Sebnata, mayur cliracunatapis llaqui-
cur gachga répan jatishata.™ 3 Aywajcunaga
niran: «Ray Ezequiasmi nin: <Cananga fiyupa
llaquicuychomi caycécuna. CastiguchOmi, pengay-
chomi caycacuna. Nanaycho caycaj warmi gueshy-
acunanpaj callpan manana cajndmi caycacuna.
4 TAYTA DIOSNIQUEGA wiyashami canga Asiriapa
raynin cachamushan mandaj suldarun ashllish-
pan imata nishantapis. Cawaj Diostami ash-
llisha.  Ashllishanpita TAYTA DIOSNIQUI casti-
gaycunman. Mafiacushpayqui ruwacuycuy ari
quédajcunallapépis> nir.»

> Ray Ezequiasta mandashejcuna proféta Isaiasta
willaptin 6 Isaiasga niran patrunninta cayno nir
willananpaj: «TAYTA DIOSGA caynOmi nin: dmat-
apis Asiria raypa suldiruncuna nogapa contra
parlashanpitaga ama manchacuychu. 7 Nogami
camacdachej-aywd payman willapa chayaptin cu-
ticunanpaj. Chaura nasyunninman cuticonga-
paj. ChaychOnami camacdachishdpaj payta juc
wafiuchinanpaj> nir.»

8 Chaypitaga Asiriapita shamoj mas mandaj
suldaru mayaran Asiriapa raynin Laquis siudapita
aywacushantana. Chaura paycunapis jinan Ora
Jerusalenpita aywacuran. Asiriapa raynintaga
tariran Libna runacunawan pillyaycajtana.
9 Chaychona Asiriapa raynenga mayaran
paypa contran Etiopia nasyunpa raynin

* 19:2 1sa. 1.1

Tirhaca sulddruncunawan pillyaj aywaycashanta.
Chaypitapis ray Senaqueribga Juddpa raynin
Ezequiasman yapayraj cachancunata cacharan.
10Ezequiasta niran:

«Gam ydracushayqui Diosniquega nishunqui
Jerusalenga nogapa munaynécho imaypis
mana canantami. Ichanga nishushayquita
ama riguiychu. 11 Gamga mayashcanquinami
Asiriapa raynincuna nasyuncunata
imano rurashantapis. ¢Chaychuraj gamga
gueshpinquiman? 12 Nogapa unay caj
awilocuna illgachishan marcacunata maygan
diosninpis salbarantdchu. Manamisalbaranchu
Gozanta, Haranta, Resefta, Bet-edén runacuna
Telasarcho tiyajtapis. 13 Masqui yarpachacuy.
iMaytaj Hamatpa, Arfadpa, Sefarvaimpa,
Henapa, Ivapa raynincuna?»

14 Cacha aywajcuna cartata chayachishanta
chasquircur ray Ezequias liguiran. Nircorga
Templuman aywaycur cartata TAYTA DIOSPA
Naupanman mashtayninpa churaran. 15 Nircur
cayno marfiacuran: «Israelpa TAYTA DIOSNIN, gamga
mandanayquipaj jamaraycanqui  querubin
anjilcunapa chaupinchomi.” Japallayquimi
cay munducho tiyajcunapa Diosnin canqui.
Gammi camarayqui sy€luta cay pachatapis.
16 TaYTA DI10S, mafiacur ruwacushéta wiyaycamay
ari. Ray Senaquerib cachamushan mandaj
sulddrun nimashantapis ama gongaychu TAyYTA
Dios. Gam cawaj Dios caycaptiquimi chayno
rimar rabyachishurayqui. 17 Tayta Dios,

* 19:15 Exo. 25.18-22; 1Sam. 4.4; Sal. 80.1; Isa. 37.16; Eze. 1.26-28



2REYES 19:18 Ixxx 2REYES 19:23

rasunpami Asiriapa raynenga nasyuncunata
pasaypa ushar illgidchisha. 18 Runacuna «diosné>
nishancunatapis rupargarachisha. Chaycunaga
manami rasunpa dioschu caran. Chaycunaga
guerupita, rumipita runacuna rurashallanmi
casha.  ChaynoOpami illgdchishapis. 19 TAYTA
DIOSNE, cananga Asiriapa munaynincho candpita
salbaycamay ari. Chaynopami cay pachacho caj
runacunaga llapanpis musyanga gam japallayqui
rasunpa Dios cashayquita.»

20 Chaypita Amozpa wamran proféta Isaiasga
ray Ezequiasta willachiran. Willachir niran:
«Israelpa TAYTA DIOSNENGA cayndmi nin: Noga
wiyashcdmi Asiriapa raynin Senaqueribpaj
mafiacamashayquita.

21 «Noga TAYTA DIOSGA Asiriapa rayninpaj
caynomi ne:

«Senaquerib, gampdga Sion siudd juc jipashnomi
asicun.

Gam aywacuptiqui Jerusalenga manacajman
churashushpayquimi umanta awin.

22 ; Pitataj ashllishcanquega?

¢Pitataj gayapashcanquega?

¢Pitataj gayarashcanqui alli-tucushpayqui?

ilsraelpa Santo Diosninpa contranmi rimashcan-

qui!

23 Cachayquicunawan ashllichimarmi nimash-
canqui:

<Yupaytapis mana atipaypaj aypalla
carrétacunawanmi

yaycushcad intéru puntancunapapis.
Mana pipis yaycunan Libano jircacunamanpis
yaycushcami.

Sajtashcé jatunnin sedru gueruncunatapis,

mas cuyayllapaj pino gueruncunatapls

Chayashcédmi altunnin jircancunaman,

may-may muntincunamanpis.

24TJuc-14 nasyun chaqui jircacunacho

pOsucunata rurarcur yacuta upushca.

Suldérdcuna pasananpdmi

Egipto mayucunatapis chaquichishcé nir.

25Ichanga ¢manachu musyarayqui noga Tayta Dios
llapanta camacéchishéta?

Unaypita-pachanami chayno cananpaj

camacachira. o
Cananga chaytami cumlichishca.

Chaynopami gamga curalasha siudécunatapis
illgachir

ragallanta, muntuy-muntuy goturaycajta cachay-
cunqui.

26 Chay siudédcunacho tiyajcunanami

fiyupa mancharir pengay-tucusha quédasha.

Jircacho caj berdi guewacuna,

wasi janancho llullu guewacuna

fiyupa usyawan chaquicécojn0mi quédasha.

27Nogaga musyami imanolla goyashayquitapis,

imanolla imata rurashayquitapis.

Musyaycami nogapaj fiyupa rabyacur-
cushayquitapis.

28 Nogapa contrd jatarir rabyar fiyupa ollguy-
cashayquitapis wiyashcémi.

Chaymi sengayquiman churashaj juc arguyllata.

Shimiquimannami frénuta churasha;j.

Shamushallayquipami cutichishayquipis.»

29 Ray Ezequiastana Isaias niran:

«Rasunpa cananpaj cashanta musyanayquipaj
caynomi canga:

Cay watapis, watanpis gamcunaga micunquipaj

quiquillan wifiacamoj micuy wayushantami.

Watannin cajchonami ichanga mururcarirpis
shuntanquipaj.

Ubasta lantarcurpis wayuyninta micunquipaj.

30 Quédaj caj Judd runacunaga cangapaj lanta
jachanomi.

Lanta sapichajnodpis mana llojshiypanami tiya-
conga.

Friita yOrancho wayojnopis mirangapami.

31Waquenga Jerusalenchomi quédanga.

Sidn 10machOmi cawarcaycar quédanga.

Amatar cuyacoj cayninwanmi llapanpaj
munayniyoj TAYTA  DiosGA  chayno
cananpaj camacdachenga.

32 «Asiria nasyunpa rayninpdga TAYTA Dios

caynodmi nin:

«Jerusalenmanga manami yaycongapéachu.

Chaymanga manami jucnayllatapis 1échanta jitan-
gapachu.

Manami pillyapaj esciiduncuna aptasha yaycon-
gapachu.

Manami yaycunanpaj curral wajtancunaman all-
patapis gotongapéachu.

33Shamushallanpami cuticongapaj.

Siuddmanga manami yaycongapéachu.

Noga TAYTA D1osMI chayno né.
34Nogami cay siudéata chapésha;.

Imapitapis salbashaj

sirbimajné Davidta aunishéta yarpar,

quiquépis rispitachicushpa.»

35 Chay nishan chacayllami TAYTA D10SPA anjil-
nin chayaycur wafiuycachiran Asiria suldarucuna
pachacaraycajta pachac pusaj chunca pichgan
waranga (185,000) runacunata. Warannin tuta
waquin suldirucuna riccharcamorga tariran
wafiusha mashtarpaycajtana. 36 Chaura Asiriapa
raynin Senaqueribga tolduncunata shuntacurcur

cuticuran Ninive siudéman. 37 Chaypita
juc junajna diosnin Nisrocpa templunman
yaycuycur aduraycaran. Niycaptinmi

wamrancuna Adramelecwan Sarezer yaycuycur
wafuycérachiran. Wafiuycacherga Ararat partiman
gueshpir aywacuran. Chaypitaga papéaninpa
ruquin ray caran wamran Esarhadon.

20

Gueshyaycashanpitaray Ezequias allchacashan
(2Cron. 32.24-26; Isa. 38.1-8)

1 Chay wichan ray Ezequiasga gueshyar pasay-
pana caycaran. Chaymi Amozpa wamran proféta
[saiasga watucoj aywaran. Chayaycur niran:
«TAYTA DI10SGA nin: «Gamga mananami allcha-
canquipanachu. Incargacuyna, tistamintucuyna»
nir.»

2 Chaura Ezequiasga tapyaman ticracurcur

TAYTA DIOSTA mafiacur niran: 3 «Nogaga gamta
amatarmi ruwaco TAYTA Dios, llapan shongdwan
gam munashayquino rurashéta yarparinayquipaj.»
Chayno nir llaquicushpan fiyupa wagaran.

4 Chaymi palasyu puncu sawan pampata
manaraj pasaptin TAYTA DIOSGA Isaiasta niran:
5 «Cutiycur acrashd marcapa mandajnin ray
Ezequiasta ninqui: <Unay famillyayqui David



2 REYES 20:6 Ixxxiv 2 REYES 20:11

sirbishan TAYTA DIOSGA cayndmi nin: Noga
wiyashcdmi mafiacamashayquita. Ricashcéimi
wagashayquitapis. Chaymi allchacéchishayqui.
Cananpita quimsa junajtami aywanquipaj
Temploman. 6 Gamga cawanquipaj cananpita
chunca pichga (15) wata masrdmi. Jerusalén
siuditawan gamtaga salbashayquipdmi Asiriapa
rayninpita. Davidta cuyashéta yarpérirmi cay
siudétaga chapdshaj, quiquépis rispitachicushpa.,
»

7 Chayno nircurmi Isaiasga igusta agarcachir
lajtaparan raypa guerinta. Chaura rayga
allchacécuran.

8 Ezequiasga Isaiasta tapuran: «;ImanOpataj
musyashaj TAYTA Dios allchacdchimdnanta, canan-
pita quimsa junajta TAYTA DIOSPA Templunman
aywandpaj cashanta?»

9 Niptin Isafas niran: «TAYTA DIOS
aunishushayquita cumlinanpaj cashanta
musyanayquipaj juc milagrutami ruranga.
Tardipa ¢inti apurd pésariycunantachu u guepaman
cutinantachu munanqui?»

10 Chaura Ezequias niran: «Intiga jinami aywa-
cun. Guepapami ichanga mana cutinchu.»

11 Chaura proféta Isaiasga TAYTA DIOSTA
mafacuran. Mafacuptin Tayta Diosna
camacichiran ray Acaz intiwan  Orata
musyacunancho ricaptin intipa llantuynin
guepapa cutinanpaj.

Babiloniapita cacha chayajcunata Ezequias ja-

machishan
(2Cron. 32.31; Isa. 39.1-8)

12 Chay wichan Baladanpa wamran Merodac-
baladan Babiloniapa raynenga mayaran
Ezequias fiyupa gueshyaycashanta. Chaura
cachancunawan cartacunata apachiran.
Garaynintapis apachiran. 13 Cacha chayajcunata
Ezequiasga cushisha jamachiran. Ima-aycantapis
ricachiran. Ricachiran gorita, guellayta,
cuestaj perfuimincunata, fiyupa cuestaj asétita,
churaraj armancunata. Churacunan wasicho
ima-aycallanpis churarajcunata ricachiran.
Ushajpdmi palasyuncho cajtawan mandashancho
cajcunataga ricachiran juctapis mana pacaypa.

14 Chaymi proféta Isalas aywaran ray
Ezequiasman. Chayaycur tapuran: «¢;Maypitataj
shamusha chay runacuna? Gamtaga ¢ima nisha-
cashunquitaj?» nir.

Chaura Ezequias niran: «Paycunaga shamusha
fiyupa caru Babilonia nasyunpitami.»

15 Isaias yapay tapuran: «/Imatataj ricasha
palasyuyquichdga?» nir. Chaura Ezequias niran:
«Paycuna ricasha llapantami cay palasyocho
caycajtaga. Churacuna wasécho caycajtapis usha-
ushajpéami ricachishca juctapis mana cachaypa.»

16 Chaura Ezequiasta Isaias niran: «Sumaj wiyay
TAaytAa Dios nishanta: 17 Juc junajmi Babilo-
niaman apacongapaj cay palasyuyquipita llapan
cOsacunata, unay awiluyquicuna shuntashanpita
canancama shuntaycashayquitapis. Chauraga
caycho manami imapis quédangapéchu.” 18 Asta
gampita mirajcunatapis Babilonia nasyunman

* 20:17 2Rey. 24.13; 2Croén. 36.10

apangapami. ChaychOnami capangapaj palasyu-
cho raypa uywaynin cananpaj. »"

19 Ray Ezequiasga cawashancama alli goyayta,
pipis imatapis mana rimapénanta yarparan.
Chaymi Isaiasta niran: «Imano captinpis TAYTA
D1os nishanta willamashayqui nogapéga allimi»
nir.

Ray Ezequias waflushan

(2Cron. 32.32-33)

20 Ray Ezequiaspa waquin willapan,
almiraypajcunata rurashan, yacupaj ishtanquita
imano uchcuchishanpis, yacuta siudaman
chayachinanpaj imano  aruchishancunapis
isquirbiraycan Juddpa raynincunapa acta
librunchémi. 21 Ezequias wafiuptin wamran
Manasés jutiyojna ruquin ray caran.

21

Juddcho Manasés ray cashan

(2Cron. 33.1-20)

1 Manasés chunca ishcaynin (12) watayoj
caycaran ray cayta gallaycur.  Jerusalencho
ray caran pichga chunca pichgan (55) wata.
Mamanpa jutin caran Hepsiba. 2 Ichanga
TAYTA DI10STA mana wiyacur fiyupa mana allita
ruraran.” Israel runacunapa faupanpita Dios
gargushan runacuna rurashanno juchallata
ruraran. 3 Idulucunata aduranan puytush
lémacunacho capillacunata papédnin Ezequias
juchuchishancunatapis yapay allchachiran.

* 20:18 2Rey. 24.14-15; Dan. 1.1-7 © 21:2 Jer. 15.4

Baalta rispitar adurananpaj altarcunata
rurachiran. Asera diosa-niraj idulutapis
rurachiran Israelpa raynin Acab rurashanno.
Chayno rurarmi goyllarcunatapis rispitar
aduraran. 4 ]Jerusalenpéga TAYTA DIOS «Tiyandmi
canga» niran. Niycaptinpis TAYTA DIOSPA
Templuncho idulucunapaj altarcunatapis
rurachiran.” 5 TAyTA D1ospA Templunpa ishcan
sawannincunachopis altarcunata rurachiran
goyllarcunata adurananpaj. 6 Idulucunata
rispitashpan wamrancunatapis rupachiran.
«BrUjucunapis espiritistacunapis cachun» niran.
Payga musyacoj caytawan almacunawan
parlayta yachacuran. Chayno rurashancuna
TAYTA DiospAga fiyupa mana alli caran. Chayno
rurarmi ray Manasesga Tayta Diosta fiyupa
rabyachiran.

7 Asera diosa-niraj idulutapis churaran TAYTA
DiospA Templunman. Templupdga Davidtawan
wamran Salomonta Tayta Dios nisha caran:
«Jerusalentaga  llapan  Israel tribucunapitami
acrashcd. Chaymi TemplochOga imaycamapis
tiyashaj. 8 Rurananpaj llapan nishécunata
cumlichun, wiyacuchun. Sirbimajné Moisés
yachachishancunatapis cumlichun. Chauraga
unay awiluncunata goycushda chacrapita imaypis
manami yapay gargushéichu Israelcunataga» nir.*

9 Chaypis paycunaga manami wiyacuranchu.
Chaypa ruquin Manasesga Israelcunapa ladunpita
TAYTA Dios illgdchishan runacunapitapis mas
piyur juchata rurachiran.

* 21:4 25am.7.13 ¥ 21:8 1Rey. 9.3-5; 2Cron. 7.12-18

10 Chaymi  TAYyrA  DI1osGA  sirbejnin
profétacunawan willacachir niran: 11 «Judicunapa
raynin Manasesga fiyupa juchatami rurasha.
Amorreo nasyun runacuna rurashanpitapis mas
piyur juchatami rurasha. Juda runacunatapis
idulucunata adurachirmi mas juchayojyachisha.
12 Israelcunapa TAYTA DIOSNIN carmi né:
«Cananmi Jerusalenman, intéru Juddmanpis
tucuy-niraj mana allicunata chayachishaj.
Chaymi wiyaj cajpaga rinrincunapis nanangaraj.
13 Samaria siuddta castigashidnomi, Acabpa
famillyancunata castigashdnomi castigashaj
Jerusalentapis. Ganra latuta mayllarcur
ucpashanchindmi Jerusalenga limyu quédanga.
14 Waquintaga acrashd runacunata jinanchomi
cachaycushaj, chiquejcunapa munayninman
entregashaj. Chaura chiquejnincunanami
llapan ima-aycantapis suwapanga, guechonga.
15 Naupéchdga juchallatami rurasha. Paycunaga
imaypis rabyachimashami Egiptupita unay caj
awiluncunata jorgamushdpita-pacha.» »

16 Judd runacunata TAYTA DIOSPA faupancho
juchata rurachishanpa jananmanpis Manasesga
juchaynayj runacunataraj wafiuchiran.
Yawarninpis intéru Jerusalencho mashtararan.
17 Manasespa waquin willapan, imata
rurashancunapis, juchata rurashancunapis
isquirbiraycan Juddpa raynincunapa acta
librunchomi. 18 Wafiuptin pampaycériran palasyun
puncu Uza jutiyoj wertanman. Chaypitaga ruquin
ray caran wamran Amon.

Juddcho Amon ray cashan

(2Cron. 33.21-25)

19 Amoén ray cayta gallaycur caycaran ishcay
chunca ishcaynin (22) watayoj. Jerusalencho
tiyar ray caran ishcay wata. Mamanpa jutin
caran Mesulemet. Pay caran Jotba runa Hazurpa
wamran. 20 Amonpis TAYTA DIOSTA mana wiy-
acur papanin Manasesno fiyupa juchallata ru-
raran. 21 Papdnin rurashanno juchallatami ru-
raran. Papénin adurashan idulucunata rispitar
aduraran. 22 Unay caj awiluncuna adurashan
TAYTA DIOSTAGA gongaycuranna. Manana ru-
rarannachu TAYTA D10s munashanndga.

23 Quiquin Amonpa mandaj suldéruncunallami
contran  jatarir = paytaga  palasyullancho
wafiuycachiran. 24 Chayno wafiuycachiptin llapan
runacunana rabyacarcdrir wafiuchiran ray
Amonta wafiuchejcunata. Nircorga ruquin ray
cananpaj churaran wamran Josias jutiyojtana.

25 Amonpa waquin willapancuna, imano
rurashancunapis isquirbiraycan Judéapa
raynincunapa acta libruncho. 26 Uza jutiyoj
wertacho pampacunanpaj caycaj uchcullamanmi
pampayciriran. Chaypitaga ruquin ray caran
wamran Josias.

22
Juddicho Jostas ray cashan
(2Cron. 34.1-2)
1 Josias™ ray cayta gallaycur caycaran pusaj
watayoj. Jerusalencho tiyar ray caran quimsa

* 22:1 Jer. 3.6

chunca juc (31) wata. Mamanpa jutin caran
Jedida. Paynami caran Boscat runa Adaiapa
wamran. 2 Josiasga TAYTA Di1osTA wiyacur lla-
pantapis allita ruraran. Unay caj awilun David
rurashanndlla llapantapis ruraran.

Lay isquirbiraycashan libro taricashan

(2Cron. 34.8-33)

3 Chunca pusaj (18) watana Josias ray
caycashancho cacharan Azaliapa wamran
Mesulampa willcan acta isquirbej Safanta TAYTA
DiospA Templunman. Niran: 4 «Ayway cliracunapa
mandajnin cura Hilcias cajman. Runacuna
Tayra DiospA Templunman chayar guellay
churashanta, puncuta tdpajcunapis runacunapita
shuntashanta 1llapanta juc pachallaman
shuntachun. 5 Nircorga entregachun
Tayra DiospA Templunta allchachejcunata.
Paycunanami péganga Templuta allchajcunata.

6 Pdganga  carpintérucunata, albaiiilcunata.
Waquinnami canga  gueruta, llagllasha
rumicunata rantinanpaj. Chaywannami

Templuta allchanga. 7 Allchachejcunataga ama
tapongachu guellay imacho wushacashantapis.
Paycunaga alli limyu runacunami.»

8Juc junaj cliracunapa mandajnin Hilciasga acta
isquirbej Safanta niran: «Laycuna isquirbiray-
cashan librutami tarishca TAYTA D10SpPA Templun-
cho.» Willaycorga Safanta goran liguinanpaj.
Safannami liguircur 9 rayman aywar willaran:
«Tayta, mandashayqui runacunaga Templucho
guellay cajta ushajpdmi shuntasha. Nircorga
Templuta allchajcunatami entregaycusha TAYTA

D1ospA Templunta allchachir imachdpis gastanan-
paj.»

10 Chaynopis Safanga rayta willaran «Clira
Hilcias juc libruta gomasha» nir. Chay librutana
Safanga rayta liguiparan. 11 Laycunata
liguipashanta wiyaycur rayga llaquicushpan
ropanta rachiriran. 12 Jinan ©ra Hilciasta,
Safanpa wamran Ahicamta, Micaiaspa wamran
Acborta, acta isquirbej Safanta, quiquin rayta
yan'gaj sulddrun Asaiasta niran: 13 «Cay librucho
isquirbiraycashan laycunata manami no-
ganchipis ni unay castanchicunapis cdsushcanchichu
ni cumlishcanchichu. Chaypita capaschari
Tayta Dios fiyupa rabyar castigamdnanchipdna
caycan. Chayta musyananchipaj Tayta Diosta
tapuycamuy» nir.

14 Chaura Hilcias, Ahicam, Acbor, Safan,
Asaias aywaran profetisa Hulda jutiyoj
warmiman. Hulda tiyaran Jerusalén siudépa
cantun mushoj baryucho. Payga caran
Salumpa warmin. Salumna caran Ticvapa
wamran, Harhaspana willcan. Salumga caran
Templuman ciira yaycunan ropata charaj. Tapucoj
chayajcunata 15 Huldaga niran: «TAYTA DIOSGA
nin: <«Cachamushojniqui rayta ninqui: 16 Cay
partimanga tucuy-niraj mana allicunatami
chayachimushaj Juddparaynin liguishan librucho
niycashanno. 17 Nogataga gongaycamashami.
Nircurnami «diosné» nishanpa fhaupancunacho
insinsutapis saumachisha. Chayno rurarmi
fiyupa rabyachimasha. Chaypitami cay particho
tiyajcunapaj fiyupa rabyacurcushca. Rabyashéga

manami pasacangachu. 18 Nogata tapucamaénanpaj
cachamushoj rayta willanqui. Noga né: Librucho
niycashanta wiyar yarpachacushayquita,
19 llaquicushayquita, caycho tiyajcunapaj,
cay partipaj illgachisha cananpaj, mana
allicho cananpaj niycashdta wiyar nogaman
yaracamushayquita, roOpayquita rachirishayquita
ricashcami. Ricaycapté wagashayquitapis
wiyashcami. 20 Chaypitami alli wafiuypa
wafiunquipaj unay caj awiluyquicunawan tincoj
aywacur. Gamga wafliunquipaj cay partiman
fiyupa mana allicunata chayachimunépaj
caycajtapis manaraj ricallarnami. »

Ray cachashancunaga cuticuran imano nishan-
tapis rayta willananpa;.

23

1 Chaura rayga shuntachiran Judécho caycaj
llapan auquincunata, Jerusalencho cajcunatapis
raywan parlananpaj. 2 Chaypitaga ray, intéru
Judéacho tiyajcunapis, Jerusalencho tiyajcunapis,
clracunapis, Diospa profétancunapis, llapan runa
mas tacshanninpita auquincama shuntacaran
TAYTA D1ospA Templunman. Chaychona rayga
sinchipa liguiparan Templucho tarishan
libruta. Chay libruchdéga isquirbiraycaran TAYTA
DIOSWAN contrdtuta rurar parlacushanmi.*
3 Rayga pilancupa faupancho ichiraycaran.
Chaychomi TAYTA DIOSPA fiaupancho auniran
mana cachaypa llapanta cumlinanpaj, llapan
mandamintuncunata, rurananpaj nishancunata,

* 23:2 Deut. 31.11-13; Neh. 8.1-8

laynincunata, contratuta rurar parlacushan
librucho niycashanta cumlinanpaj. Llapan
runacunapis raywan iwal auniran.

Llapan shongunpa Josias Tayta Diosta sirbishan

(2Cron. 34.3-7)

4 Chaypita rayga cliracunapa mandajnin
Hilciasta, paypa guepanman cajta, puncu
tdpajcunata niran TAYTA DiospA Templunpita
Baal dios-niraj iduluta, Asera diosa-niraj iduluta
rispitar adurananpaj cajcunata, goyllarcunata
rispitar aduranan cajcunatapis jorgunanpaj.
Nircur Jerusalenpita Cedrdn jircaman apaycur
rupachiran. Uchpantana apachiran Betelman.
> Nircorga garguran Judépa fiaupa caj raynincuna
churashan ciiracunata. Chaycunaga caran Judépa
siuddnincunacho caycaj altunnin jircacunacho,
Jerusalenpa laduncunachdpis idulucunapaj insinsuta
saumachej cliracunami. Garguran Baalpaj, intipaj,
quillapaj, goyllarcunapaj insinsuta saumachej
Clracunatapis. 6 Asera diosa-niraj idulu TAYTA
DiospA Templuncho caycajtapis Jerusalenpita
juc-laman jitariran. Cedron ragra yacu aywajman
apaycur rupachiran uchpayénanyaj. Uchpantana
goturiran wacchacuna y pobrinnin runacuna
pampacunan uchcuman.® 7 Chayno juchuchiran
idulucunata adurar ollgu-pura warmiwanno
cacunan wasitapis. Chay cuartucunaga
caycaran TAYTA DiospA Templuncho. Chay
cuartucunachdga warmicuna awaj Asera diosa-
niraj idulupdmi.

* 23:6 2Rey. 21.3; 2Cron. 33.3

8 Intéru Judd siuddcunapitami cliracunata
gayachiran.  Ushajpdmi puytush lOmacunacho
caj capillancunata rurashantapis juchuchiran
Geba  partipita gallaycur  Beersebacama.
Chaycunachomi ciiracuna insinsuta saumache;.
Juchurgéarachiran siudépa gobernadornin
Josuépa puncuncho cabra-niraj dyablucunapaj
rurashan altartapis. @ Chay altarga caycaran
siuddman yaycurina ichoj caj-laducho. 2 Altunnin
jircacunacho aroj clirancunaga manami aywajchu
TAYTA DiospA altarnin Jerusalencho caycajman.
Ichanga ciira-masincunawan lebadiraynaj tantata
micoj.

10 Pipis wamrancunata ollguta ni war-
mitapis Moloc diospaj sacrifisyuta manana
rupachinanpaj Josiasga illgéchiran Ben-Hinom™
guechwa pampa Tofetcho caycaj altarcunatapis.™
11 Judépa faupa caj raynincuna intipaj goycushan
cawallucunatapis illgdchiran. Chaycunaga
caycaran TAYTA DIosPA Templunman yaycurina
NaupanchOmi tdpacoj Natan-melecpa despédchun
RAaupancho. Intipaj carrétata rurashantapis
rupachiran.

12 Mgéchiran Acazpa jatun cuartun janancho
Juddpa raynincuna rurashan altarcunatapis.
Illgachiran TAYTA Di1ospA Templunpa sawannin
puncucunacho™ Manases rurachishan
altarcunatapis. Chaycunataga agullaran. Nircur
jitarachiran Cedron ragraman. 13 Jerusalenpa
chimpan Olivos l0omacho iduluta adurajcuna

* 23:10 Jer 7.31;19.1-6;32.35 T 23:10 Lev. 1821  23:12
2Rey. 21.5; 2Crén. 33.5

rurashan altarcunatapis ray Josiasga illgachiran.
Chaycunataga rurachisha caran Israelpa raynin
Salomonmi Sidon runacunapa Astoret jutiyoj
diosanpaj. Altarcunataga rurachisha caran
Moab runacunapa diosnin Quemospaj, Amon

runacunapa melanaypaj diosnin Milcompaj.”
14 Agullaran rispitashan wanca rumicunata,
Asera diosa-niraj idulucunata. Nircur chaycuna
cashanmanga wafiusha runacunapa tulluntami
goturan ganrana cananpaj.

15 Juchuchiran Betelcho caycaj altarta,
idulucunata rispitajcuna rurashan capillatapis.

Chaycunataga rurachisha caran Nabatpa™
wamran Jeroboammi Israelcunata juchata
rurachishpan. Josiasga allpaman ticrananyaj
agullarcurmi rupaycachiran.  Rupaycachiran
Asera diosa-niraj idulutapis.

16 Josias cutiycashancho ricaran quiquin puy-
tush 10macho runacuna pampacushan uchcucu-
nata. Chaura chaycho caycaj tullucunata jor-
gachiran. Nircorga manacajman altarta churash-
pan quiquin altarcho rupachiran. Chayno ru-
raptinmi TAyTa Dios willacachishan cumliran.™
17 Nircorga tapuran: «Tagaycho caycdmoOga ¢pipa
michuntaj?» nir.

Chayno tapuptin niran: «Juddpita shamoj
willacoj profétami chaycho pamparaycan. Chay
profétami unay willacuran altar janancho
tullucunata rupachinayquipaj cashanta.»™

* 23:13 1Rey. 117 © 23:15 1Rey. 1233 © 23:16 1Rey. 13.2
* 23:17 1Rey. 13.30-32

18 Chaura Josias niran: «Chayga jina cacuchun.
Ama pipis yatapachunchu tulluncunatapis.»

Chaynopami chay wafioj profétapa tulluncu-
nataga mana yataparanchu. Mana yataparanchu
Samariapita caj willacojpa tulluntapis.

19 Chaynomi iduluta rispitajcuna Samariacho
rurachishan puytush lomacunacho caj
capillacunata, Israelpa raynincuna Tayta
Diosta rabyachir rurachishancunatapis Josiasga
ushajpaj juchuchiran Betelcho rurashanno.
20 Nircur 1iduluta adurajcuna rurachishan
puytush 16macunacho caj capillacunacho ctiracuna
caycajtapis altarcuna jananman apaycur cuchur
wafuchiran.  Chaycunapa jananman wafiusha
runacunapa tulluncunata churarcur rupachiran.
Nircur Jerusalenman cuticuran.

Pascua fistata Josias rurashan

(2Cron. 35.1-19)

21 Rayga llapan runacunata niran Contritu
librucho niycashanno TAYTA DIOSTA rispitar
Pascua™ fistata rurananpaj. 22 Manami
imaypis rurashardchu caran Pascua fistata
Josias rurachishanndga. Israelcunata juezcuna
mandashanpita-pacha, Israelcho  Judécho
raycuna cashan wichanpis chayndga manami
ruraranchu. 23 TAYTA D10STA rispitashpan Pascua
fistataga ruraran Josias chunca pusaj (18) watana
ray caycaptinmi.

Juddcunapaj Tayta Dios rabyashallaraj cashan

* 23:21 Exo. 12.1-13, 21-27; Lev. 23.5-8; Ntim. 28.16; Deut. 16.1-8

24 Josiasga illgachiran llapan brijucunata,
musyacojcunata, runacunapa wasi iduluncunata,
waquin idulucunatapis.  Judacho, Jerusalencho
imatapis manacajcunata rispitar adurar
charashantaga illgachiran. Chaycunata ruraran
TayTa DiospA Templuncho Hilcias tarishan
librucho imano rurananpépis niycashannomi.
25Unay caj raycunapis guepanman caj raycunapis
manami caranchu Josiasnoga. Josiasga llapan
shongunpami, llapan callpanwanmi, almantinmi
Moisespa laynincho niycashanno TAYTA DIOSTA
wiyacuran.

26 Chayno cumliycaptinpis TAYTA DIosSGA ji-
nallardmi Judd runacunapaj rabyasha caycaran.
Manasés fiyupa juchacunata rurar rabyachishan-
pitami rabyasha caycaran. 27 TAYTA DIOSGA nisha
caran: «Israelcunata gargushidnomi Juda runacu-
natapis Naupdpita gargushaj. Jerusalén siudatapis
acrasha caycaptin cachaycushami. Tiyand Tem-
plutapis cachaycushénami.»

Josias wantushan

(2Cron. 35.20-27)

28 Josiaspa waquin willapan, imata
rurashancunapis waquin cdga isquirbiraycan
Judépa raynincunapa acta librunchémi. 29 Chay
wichan Egipto nasyunpa raynin faradn Necao
aywaran Fufrates mayu cajman Asiriapa
rayninwan tincoj. Chayman aywaycaptin
ray Josiasga ichipar pillyananpaj aywaran.
Meguiducho ray Necaoga Josiasta wafiuycachiran.
30 Mandaj sulddruncunana wafiushata carrétanman
jitarcur Meguidupita aparan Jerusalenman.

Chaychona  pampaycdriran pampacunanpaj
uchcu caycajman. Chaura runacunaga Josiaspa
ruquin ray cananpaj wamran joacaz jutiyojtana
churaran.

Juddcho Joacaz ray cashan
(2Cron. 36.1-4)

31 Joacazga ray cayta gallaycur caycaran ish-
cay chunca quimsawan (23) watayoj. Jerusalen-
cho tiyar ray caran quimsa quillalla. Mamanpa
jutin caran Hamutal. Pay caran Libna runa
Jeremiaspa wamran. 32 TAYTA DIOSTA mana wiy-
acur llapanta fiyupa mana allita ruraran. Unay
caj awiluncunandna ruraran. 33 Ray Joacaztaga
Jerusalencho manana ray cananpaj faraon Necao
présu charararan Hamat probinsyacho caycaj Ri-
bla siudécho. Nircorga Juda runacunata impues-
tuta pdgachiran quimsa waranga quimsa pachac-
nin (3,300) quilu guellayta, quimsa chunca quim-
sawan (33) quilu gorita. 34 Nircur faraén Necaoga
Jerusalencho Josiaspa ruquin ray cananpaj chu-
raran Josiaspa wamran Eliaquimta. Jutinta ru-
cachir Joacim» niran. Joacaztaga présu apacuran
Egiptuman. Chaychdnami wafiuran.™

35 Joacimnami guellaytawan gorita impuestuta
entregaran faraon aycatapis nishanno. Chayta
pdgananpdga nasyuncho tiyaj runacunata puréitata
churachiran. Runacunaga cada Uinun churaran
guellaytapis goritapis faradn «pdgamanqui» nis-
hanman aypéchinanpaj.

Juddcho Joacim ray cashan
(2Cron. 36.5-8)

* 23:34 Jer 22.11-12

36 Joacimga™ ray cayta gallaycur caycaran ish-
cay chunca pichgan (25) watayoj. Jerusalencho
tiyar ray caran chunca juc (11) wata. Mamanpa
jutin caran Zebuda. Pay caran Ruma runa Peda-
iaspa wamran. 37 Joacimga TAYTA DIOSTA mana
wiyacur mana allita ruraran unay caj awiluncu-

nano.
24

1 Joacim Judédcho ray caycashan wichan Ba-
biloniapa raynin Nabucodonosor Juddman yaycu-
ran.” Chaura Joacimga chay raypa munaynincho
quimsa wata caran. Munaynincho caycashan-
pita contran jataricurcuran. 2 Ichanga Joacim-
man TAYTA DIos cacharan ropa-rOpa asaltanti-
cunata. Asaltanticunaga aywaran Caldeapita,
Siriapita, Moabpita, Amonpita. Paycunatami
Tayta Dios cacharan Judéta illgdchinanpaj TAYTA
D1ospA profétancuna willacushan cumlinanpaj.
3 Chayndga camacéchiran Judéapita llapan runata
TAyTA DI0S jitarinanpaj. Tayta Dios jitariran Man-
asés tucuy juchata rurashanpitami. 4 Manasesga
juchaynaj runacunatami wafiuchiran. Yawarn-
inpis intéru Jerusalencho mashtararan. Chaypi-
tami TAYTA D10SGA manana perdunayta munaran-

nachu. . ’ .
> Joacimpa waquin willapancuna imata

rurashancunapis isquirbiraycan Judéapa
raynincunapa acta librunchomi. 6 Joacim
wafiuptin ruquin ray caran wamran Joaquin
jutiyojna.

* 23:36 Jer 22.18-19; 26.1-6;35.1-19  24:1 Jer. 25.1-38; Dan.
1.1-2



2 REYES 24:7 c 2 REYES 24:13

7 Chaypita-pacha Egiptupa raynenga nasyun-
ninpita manana llojshirannachu. Babiloniapa
rayninna guechuran Egiptupa munaynincho cay-
caj nasyuncunataga Egiptucho yacu aywaj ra-
grapita Eufrates mayucama.

Joaquinta, manddshejcunata Babiloniaman présu

apashan
(2Cron. 36.9-10)

8 Joaquinga ray cayta gallaycur caycaran
chunca pusajnin (18) watayoj. Jerusalencho tiyar
ray caran quimsa quilla. Mamanpa jutin caran
Nehusta. Paynami caran jinan Jerusalén runa
Elnatanpa wamran. 9 Joaquinga TAYTA DIOSTA
mana wiyacur fiyupa juchata ruraran papéanin

rurashanno. _ o ’
Chay wichan Babiloniapa raynin

Nabucodonosorpa sulddruncuna Jerusalenman
chayaran. Nircur magananpaj curalacaycariran.
11 Siuddman yaycunanpaj curalarpaycaptin

Nabucodonosor chayaran. 12 Chaura
Juddpa raynin Joaquinga mamanwan, llapan
sulddruncunawan, manddshejnincunawan,

tantiyachejnincunawan Babiloniapa raynintaga
«maquiquichOna cashaj» niran. Chaura paycunata
présu chariran. Chay 6ra Nabucodonosorga pusaj

watana ray caycaran.”

13 Nircurna Nabucodonosorga jorguran TAYTA
D1ospA Templuncho, palasyucho caycajcunatapis
bdlej cajcunataga llapanta. TAYTA DIos
willacachishannoéllami Israelpa raynin Salomodn
goripita TAYTA DiospA Templuncho cananpaj

* 24:12 Jer. 22.24-30; 24.1-10; 29.1-2

rurachishancunatapis paquergiriran. 14 Jerusalén
siuddcho tiyajcunataga présu apacuran llapan
mandajcunata, mas allinnin sulddrucunata, ima
ruraytapis yachajcunata, fyérru tacajcunata.
Llapantaga chunca warangata (10,000) présu
aparan. Judachdga quédaran pasaypa pobrinnin
cajcunallana.

15 Nabucodonosorga présu apacuran Joaquinta
warmincunatawan, Joaquinpa  mamanta,
llapan sulddruncunata, Juddcho imapdpis mas
munayniyoj runacunata. Jerusalenpitaga
présu aparan Babiloniaman.* 16 Babiloniapa
raynenga pillyapaj caj runacunata présu aparan
ganchis warangata (7,000). Imatapis ruray
yachajcunatawan fyérru tacajcunatana aparan
warangata (1,000). Mana manchacuypa pillyay
yachajcunatapis présu apacuran. 17 Babiloniapa
raynenga Joaquinpa ruquin tiyun Matanias
jutiyojtana Jerusalencho ray cananpaj churaran.
Jutinta rucachir «Sedequias» nirna jutichaparan.™

Sedequias ray cashan

18 Ray cayta gallaycushan 6ra Sedequiasga ish-
cay chunca juc (21) watayojna caycaran.” Jerusa-
lencho ray caran chunca juc (11) wata. Ma-
manpa jutin caran Hamutal. Payga caran Libna
runa Jeremiaspa wamran. 19 Sedequiasga TAYTA
D10STA mana wiyacur mana allitami ruraran. Lla-
pan rurashancuna caran Joacim rurashannomi.

* 24:15 Eze. 1712 24117 Jer 37.1;Eze. 1713 © 24:18 Jer
27.1-22; 28.1-17

20 Chaypitami TAYTA D10SGA fiyupa rabyacurcu-
ran Jerusalén runacunapdwan Juda runacunapaj.
Naupanpitapis juc-ldmanna jitariran.

Jerusalenta illgdichishan
(Jer. 39.1-7;52.3-11)
Chaypitana Sedequiasga Babiloniapa rayninpa
contran jatariran.™

25

1 Sedequias isgun wata isgun quilla chunca
junajninna ray caycaptin ray Nabucodonosorga

llapan suldédruncunawan Jerusalenman aywaran.”
Jerusalenpa chimpanman pachacuran. Intéru
curral wajtanpa allpata goturan siudd ruriman
yaycunanpaj. 2 Siudétaga curalarpaycaran
Sedequias chunca juc (11) wata ray canancama.
3 Chay watacho chuscu quillaman isgun
junaj gallarcojchdga siuddcho fiyupana yargay
caran. Runacuna micunanpaj manana imapis

carannachu. 4 Babilonia sulddrucuna marcata
chaparaj pergata uchcuyta gallaycuran. Chayta

musyarmi Jerusalencho tiyaj suldédrucunaga
chacaypa gueshpir aywacuran. Junajpa
gueshpinanpa ruquinmi chacaypa chayno
gueshpiran Babilonia sulddrucuna marcata
intérupa chaparaycaptin. Gueshpirmi raypa
wertanpa pdasar yarguran ishcan-ldpa perga
caycashan puncupa. Chaypitana Jordan
pampapa aywaj nédnipa aywacuran. > Caldea
sulddrucunaga Sedequiaspa guepanta gatir

* 24:20 Eze.17.15 * 25:1 Jer. 21.1-10; 34.1-5; Eze. 24.2

aywar JericO pampacho tariparan. Chaura
Sedequiaspa suldéruncunaga japallantana
cachaycur machip-machir gueshpir aywacuran.
6 Ray Sedequiastanami présu chariycur Babilonia
nasyunpa raynin Nabucodonosorman aparan.
Ray Nabucodonosorga Ribla  siuddchomi
caycaran. Chaura rayga Sedequiasta imano
rurananpdpis niran. 7 Chaymi quiquin
Sedequias ricaycaptin wamrancunata cuchuypa
wafiuchichiran. Quiquin Sedequiaspatana
Nawincunata jorgachiran. Nircur cadinawan

watarcachir Babiloniaman présu apachiran.®

Templuta juchuchishan

(2Cron. 36.17-21; Jer. 39.8-10; 52.12-23)

8 Babiloniapa raynin Nabucodonosor chunca
isgun wata (19) pichga quillaman aywajcho
ganchis junajninna ray caycaptin Jerusalenman
chayaran Nabuzaradan. Payga caran mas mandaj
sulddrunmi, palasyucho caj suldarucunapapis
mandajninmi. 9 Chayaycur rupaycachiran
Templuta,” palasyuta, siudécho caycaj wasicu-
nata, mas rispitddu runacunapa wasincunata.
10 Caldea suldaru yan'gaycajcunaga Jerusalenpa
curralnincunata  ushajpaj  juchurgéarachiran.
11 Nircur Nabuzaradanga Babiloniaman présu
aparan Jerusalencho quédajcunata, Babiloniapa
rayninman guellicojcunatapis, waquin cumun
runacunatapis. 12 Jinanchéga cachaycuran po-
brinnincunallatana chacracunata aruycdnanpaj,

libascunata uryaycananpaj.”

* 257 Eze. 1213 © 25:9 1Rey. 9.8  25:12 Deut. 4.27-28;
28.36

13 Caldea sulddrucunaga Templucho runsipita
caycajcunata ushajpaj paquir-usharan:
pilancucunata,” imatapis  jamachinanpaj
caycajcunata, yacu churacuna jatuncaray
paylatapis.™ Nircur llapan runsita Babiloniaman
apacuran. 14 Chayno apacuran uchpa
jorgucunata,  pdélacunata, achquipa llipta
jorgunan tacsha alicdticunata, wishllacunata,
Templucho runsipita ima-aycapis cajtaga
llapanta.™ 15 Mandaj comandantiga apacuran
goripitawan guellaypita imapis cajcunata:
Insinsu saumachicunata, tasuncunata.

16Ishcay pilancu ichirajta, jatuncaray yacu chu-
racuna paylata, imatapis Templucho jamachi-
nanpaj ray Salomon runsipita rurachishancunata
apacushanga aypallami caran. Pésaytapis manami
atiparanchu. 17 Pilancucunaga cada-linun caran
pusaj metru altu. Puntancho rinrin cuyaylla-
paj caycaran runsipita. Ishcay metrupita masmi
caran. Jananpana intéru cantunpa tumarej cay-
caran runsipita mélla-niraj awasha. Mallapita war-
curdnanpdna runsipita friita-nirajcunata rurarcur
churapasha caran. Ishcan pilancu caran chay-
nirajlla.

Judd runacunata présu apashan

18 Comandantiga présu chariran mandaj ciira
Seraiasta, guepanman caj clira Sofoniasta, Templu
puncuta tdpajcunatapis quimsajta. 19 Chariran
ropa-rOpa sulddrucunapa mandajninta, raypa

* 25:13 1Rey. 7.15-22; 2Crén. 3.15-17 © 25:13 1Rey. 7.23-26;
2Crén. 42-5 * 25:14 1Rey. 7.45; 2Cron. 4.16

sirbejnin runacunata pichgajta, surtiyddu charej
mandaj suldiruta, mas rispitddu runacunatapis
sojta chuncata. 20 Nabuzaradanga chay
runacunata présu aparan Babiloniapa raynin
Hamat parti Riblacho caycajman. 21 Chaychona
Babiloniapa raynenga chayachishan runacunata
wafuchichiran.

Chaynomi Juda runacunataga nasyunpita usha-
jpaj présu aparan.

Quédajcuna Egiptuman gueshpishan

(Jer. 40.7-10;41.1-3, 16-18)

22 Babiloniapa raynin Nabucodonosorga
Judécho quédaj runacunapa mandajnin cananpaj
churaran Gedaliasta. Gedaliasga caran Ahicampa
wamran, Safanpa willcan. 23 Chayta musyaycdrir
Judacho caycaj mandaj sulddrucunawan waquin
mandaj runacuna aywaran  Mizpaman
Gedaliaswan parlaj. Aywajcuna caran:
Netaniaspa wamran Ismael, Careapa wamran
Johandn, Netofa runa Tanhumetpa wamran
Searias, Maaca runapa wamran Jaazanias.
Achcaj runacuna yan'garan marcanpita-cama
aywaj runacunataga. 24 Gedaliasga mandaj
suldirucunatawan llapan runacunatami jurar
niran: «Caldea suldarucunata ama manchacuychu.
Babiloniapa raynin nishanta llapanta ruray.
Chauraga allillanami tiyacunquipaj.»

25 Chaypita ganchis quillataga Ismael cutiran.
Payga caran Netaniaspa wamran, Elisamapa
willcan. Ismaelga Juda famillyapita mirar
aywajpa lijjitimu caj famillyanmi caran. Ismael
chayaran chuncaj runacunawan. Paycunami

walluycdrachiran Gedaliasta, Juda runacunata,
Caldea runacunata Mizpacho caycajcunataga
llapanta. 26 Wafiuycachiptin llapan runacuna
Caldea runacunata manchacushpan Egiptuman

gueshpir aywacuran.  Gueshpir aywacuran
jatunpis, tacshapis, mandaj suldérucunapis.

Babiloniacho carsilpita Joaquinta jorgushan

(Jer. 52.31-34)

27 Juddpa raynin Joaquinta Babiloniaman
présu apashan quimsa chunca ganchisnin (37)
watatana ushaycaptin chunca ishcay (12) quilla
ishcay chunca ganchisnin (27) junajnincho
Babiloniacho ray cayta gallaycuran Evil-
merodac jutiyojna. Payga Joaquinta cuyaparan.
Chaymi carsilpita jorgachiran. 28 Joaquintaga
alli ricashpan Babiloniacho paywan caycaj
raycunata mandananpaj churaran. 29 Chaura
Joaquinga carsilcho jatirashan répanta rucacuran.
Cawashancamaga raywan iwalna micuran.
30 Joaquintaga cawashancama Babiloniapa
rayninmi listucho uywaran.

* 25:26 Jer. 43.5-7

